
Editorial
  

 Lia-Menon Ministru no Prezidente 
CA-FDCH

Maluk lee na’in boletín FDCH, semestre ne’e, 
ami nafatin publika ba Ita-boot sira  infor-
masaun informativu kona-ba servisu ne’ebe 

realiza ona liu-liu iha  dezenvolvimentu rekursus 
umanus Timor-Leste nian durante fulan neen nian.
 
FDCH kontinua implementa programa prin-
sipál haat (4) ne’ebé mak  existe to’o ohin loron 
mak Formasaun Profisionál, Formasaun Tékni-
ka, Bolsa Estudu no Boa Governasaun no Jes-
taun Institusional, husi programa sira  ne’e benefi-
sia ona timoroan rihun ba rihun iha setór oin-oin.

Iha boletín edisaun ne’e ami públika informasaun 
oin-oin liga ho atividade servisu sira ne’ebé realiza, 
hahú husi programa Bolsa estudu iha rai-laran, Bol-
sa estudu rai-li’ur hanesan bolsa estudu Méritu ba 
públiku no bolsa estudu ba dosente sira hosi univer-
sidade privada no institutu privadu ne’ebé sei konti-
nua sira ninia estudu iha rai-li’ur hanesan iha Brasil.

Aliénde ne’e públika mós informasaun prinsipál sira 
hanesan Halo monitorizasaun no Avaliasaun  ba im-
plementasaun programa sira husi Lina Ministerial 
no Instituisaun Estadu akreditadu sira, Estabelese 
akordu kooperasaun ho universidade iha Indoné-
zia, Portugal no informasaun importante seluk.

Aproveita momentu ida ne’e, hakarak mós hato’o  
ami nia agradesimentu ba lee na’in sira ne’ebé kon-
sege fó ona minutu balun hodi le’e informasaun 
ne’ebé divulga hosi Boletín FDCH nian ne’e. Re-
dasaun mós agradese ba parte hotu iha sekretar-
iadu Tékniku FDCH ne’ebé kontribui direita no 
indireita ba produsaun boletín edisaun ida ne’e.
Nudár umanu, redasaun rekoñese katak boletín 
ne’e sei dook hosi perfeitu no agradese tebes ba 
kritika no sujestaun ne’ebé mai hosi lee na’in sira. 

Obrigadu Barak.

Lia-Menon DE-FDCH

EDITORIAL 



 

Eng. Gastão Francisco de Sousa
Presidente do CA-FDCH e

Ministro do Planeamento e Investimento Estrategico- MPIE

Ministériu Planeamentu no Investimentu Estratéjiku (MPIE) nia kompeténsia aliénde 
planeia, propoin no koordena ezekusaun infraestruturas ne’ebé mak estratéjiku, iha 
mós kompeténsia ida atu planea no propoin investimentu estratéjiku ba dezenvolvi-

mentu kapital umanu iha ita-nia rai-doben Timor-Leste.

Iha IX Governu Konstitusionál, Sekretariadu Tékniku -Fundo de Desenvolvimento do Capital
Humano tutela iha MPIE haktuir ba lei organika IX Governu Konstitusionál no iha lei organika 
MPIE Númeru 68/23 14 Setembru 2023 iha artigu 6 númeru 2 alinea d, Sekretariado Tékni-
ku-FDCH nu’udar instituisaun indireita ba MPIE.

FDCH rasik estabelese iha 2011 ho ninia programa prinsipal haat (4) hanesan Fomasaun Profi-
sionál ho benefisiariu 38,746, Formasaun Téknika ho Benefisiariu 39,028, Bolsa Estudu ho 
benefisiariu 10,518 no Tipu formasaun seluk ho benefisiariu 17,003. Husi programa haat (4) 
ne’e benefisia ona benefisiariu hamutuk 105.295.  

Tanba ne’e ami iha Konsellu Administrasaun-FDCH ne’ebé , ha’u ho kualidade hanesan Prezi-
dente ba Konsellu Administrasaun ho membru permanente sira hanesan Ministru Ensinu Su-
perior Siénsia no Kultura , Ministra Finansa, Ministru Justisa, Ministru Petróleu no Rekursu 
Minerais no Sekretariu Estadu Formasaun Profisionál no Empregu ami ativu tebe-tebes halo 
diskusaun hodi haree ba investimentu Governu nian iha kapitál umanu, haktuir ba prioridade 
nasaun nian iha setór hotu-hotu tuir nesesidade nasaun nian iha tempu mediu no longu prazu.

Iha programa Governu da-sia (IX) kontinua aposta iha dezenvolvimentu rekursu umanu hodi
investe iha kualifasaun joven sira iha áreas estratégikas de desenvolvimento. Sei mós kontinua 
koopera ho países amigos atu kria oportunidades ba formasaun profisionál no empregu iha 
estranjeiru, liu husi estájiu profisional no husi programa de trabalho sazonal, ho hanoin katak 
timoroan sira ne’e fila mai país no bele aplika sira-nia kompeténsia ne’ebé sira hetan.

Ami mós nomeia ona Diretór Ezekutivu foun ba FDCH, Señor Júlio Aparício hodi lidera Sek-
retariadu Tékniku Fundo de Desenvolvimento do Capital Humano (ST-FDCH) ho mandatu 
tinan haat (4) hodi troka Diretór Ezekutivu sesante. Ohin loron iha buat barak mak tenke hadi’a, 
hanesan rekezitu sira kona-ba bolsa estudu nian no asuntu importante sira ne’e entrega ba Di-
retór Ezekutivu ho lideransa foun sira sei mai hodi servisu hamutuk ho asesor legal sira iha 
MPIE hodi bele hadi’a ho di’ak liutan. Fiar katak ita sei la’o ba oin ho di’ak liutan, buat ne’ebé 
di’ak ita mantein, buat ne’ebé ladun di’ak ita hadi’a di’ak liutan hodi servi ita-nia nasaun ita-nia 
povu, liu-liu ba ita-nia oan sira ne’ebé eskola hela iha ensinu superior iha rai-laran no rai-li’ur.

Atu hakotu, ha’u lori Konsellu Administrasaun nia naran no nu’udar Prezidente Konsellu Ad-
ministrasaun no Ministru Planeamentu no Investimentu Estratéjiku nia naran hato’o mós ami 
nia Boas Festas Santo Natál no Feliz Tinan Foun 2024 nian, ho esperansa katak Natal ida ne’e sei 
lori ksolok mai ita no tinan foun 2024 sei lori naroman foun mai ita atu ita bele servisu ho di’ak 
liutan ba rai doben Timor-Leste. Obrigadu Barak

Lia-Menon

S.E. Sr. Gastão Francisco  de  Sousa
Presidente CA-FDCH Ministro 
do Planeamento e Investi-

mento Estrategico- MPIE

Júlio Aparício
Diretor Executivo do FDCH

Uluk nana’in hakarak kumprimenta lee na’in sira ne’ebé kontinua akompaña 
informasaun sira ne’ebé  públika iha boletín Fundu Dezenvolvimentu Kapitál 
Umanu (FDCH) nian, espera  katak Ita-boot sira nafatin ho  kondisaun ne’ebé 

di’ak  no saudável hodi hala’o atividade loro-loron.

E.F. Schumacher hateten iha nia livru ho titulu “kiik ne’e furak” hateten katak 
“Dezenvolvimentu labele hahú husi sasan maibé hahú husi ema. Tamba ema mak hun 
no abut ba riku soin hotu-hotu iha mundu.” Ne’e katak wain hira ema matenek no badaen 
mak sei hamosu dezenvolvimentu no konstrusaun Estado ida ne’ebé kualidade no furak 
ba ema hotu. Tan ne’e, FDCH sei sai fatin ida ne’ebé bele produz joven timoroan ne’ebé 
matenek, koñesimentu as no iha disiplina maka’as nomos responsbilidade máximu ba 
prosesu dezenvolvimentu no konstrusaun Estado iha rai doben Timor-Leste.

FDCH nian papél importante mak atu asegura jestaun finanseira iha investimentu 
públiku liu- liu iha area formasaun ho dezenvolvimentu rekursu umanu nasionál 
hodi hasa’e kualidade foinsa’e timoroan nian no prepara jerasaun foun ba futuru 
Dezenvolvimentu Timor-Leste liga ho Planu Estratéjiku Dezenvolvimentu Nasionál 
(PEDN) 2011-2030. Tan ne’e, FDCH prontu atu ajuda joven sira ne’ebé iha espiritu no 
vontade as hodi aproveita opportunidade akadémiku atu haforsa no hametin prosesu 
dezenvolvimentu.

FDCH kontinua servisu hamutuk ho parte hotu hodi  asegura programa dezenvolvimentu 
ba rekursu umanu hodi bele aliña ho programa Nono Governu Konstitusional nian 
ne’ebé mak identifika ona, liu-liu iha programa formasaun no bolsa estudu ba timoroan 
sira.

Iha oportunidade ida ne’e, hakarak agradese mós ba konfiansa ne’ebé maka atribui ona 
mai ha’u liu husi desizaun Prezidente Konsellu Administrasaun FDCH hodi bele lidera 
FDCH. Konfiansa ne’ebé atribui mai ha’u ne’e la’os previleizu ida ka oportunidade ida 
maibé ne’e núdar misaun importante ida atu oinsa bele alkansa objetivu no interese país 
nian  liu-liu hodi  dezenvolve rekursu umanu iha ita-nia nasaun doben ida ne’e bazeia 
ba programas no planu sira ne’ebé maka iha ona.

Núdar Diretor Ezekutivu ba Sekretariadu Tékniku Fundo de Desenvolvimento do Capital 
Humano, solisita nafatin ba Diretór Nasionál, Xefe Departamentu no funsionáriu sira 
hotu atu kontinua servisu ho responsabilidade, servisu ho justu, servisu ho neon no 
responsabiliza ba servisu sira ne’ebé maka atribui ba ita idak-idak  hodi lori moris di’ak 
ba povu no nasaun tanba papél FDCH nian boot tebes ba dezenvolvimentu rekursu 
umanu Timor-Leste nian.

Atu taka, ha’u dezeju Ksolok Natal no prosperu tinan foun 2024 ba maluk lee na’in 
sira ne’ebé nafatin akompaña no lee informasaun informativa sira ne’ebé média FDCH 
nian, fó sai liu hosi boletín ida-ne’e, kona-ba progresu dezenvolvimentu rekursu umanu 
iha ita-nia nasaun, nune’e habelar tan informasaun ne’e ba sira seluk.  Obrigadu barak. 

Lia-Menon

Júlio Aparício
Diretor Executivo FDCH

IX Governu Prioritiza Investe Iha Rekursus 
Umanus Tuir Área Estratéjika

Governu da-sia (IX) ne’ebé lidera husi Sua Ex-
élensia Primeiru Ministru Kay Rala Xanana 
Gusmão kontinua tau prioridade ba dezen-

volvimentu rekursus umanus Timor-Leste nian 
hodi prepara foinsa’e timoroan sira ba dezenvolvi-
mentu no futuru nasaun nian iha setór hotu-hotu.
Iha programa  governu da-sia ne’ebé aprova iha 
Parlamentu nasionál,  Governu  kontinua fó pri-
oridade ba programa bolsa  estudu no forma-
saun ne’ebé  sei duplika  númeru  bolsa  estudu  no  
sei  fó  tuir méritu bazeia  ba nesesidade nasionál. 

“Aumenta ba dobro, número de bolsas de es-
tudo, nebé sei atribui, tuir mérito no tuir ne-
sessidades nacionais,” hatete Primeiru Minist-
ru Kay Rala Xanana Gusmão iha aprezentasaun 
programa IX Governu nian iha Parlamentu Nasionál.

Iha área formasaun nian IX Governu sei kontinua 
aposta iha formasaun profisional no empregu, hodi 
investe iha kualifasaun joven sira iha áreas   estratégi-
kas  de  desenvolvimento.  Sei  mós kontinua koopera 
ho países amigos atu kria oportunidades ba forma-
saun profisionál no empregu iha estranjeiru, liu husi 

estájiu profisional no husi programa de trabalho sa-
zonal, ho hanoin katak timoroan sira ne’e fila mai país 
no bele aplika sira-nia kompeténsia ne’ebé sira hetan.

Haree ba prioridade ida ne’e Konsellu Administra-
saun ba Fundo de Desenvolvimento do Capital Hu-
mano (CA-FDCH-sigal iha Portugés) ativu tebes hodi 
halo diskusaun liu husi enkontru konsellu adminis-
trasaun hodi define no aprova programa sira ne’ebé 
sei implementa iha tempu besik  no mediu iha dezen-
volvimentu rekursus umanus país nian haktuir mos 
objetivu estabelesimentu FDCH nian hodi prepara 
rekursus umanus tuir  area estratejiku no prioridade 
sira ne’ebé nasaun nesesita ohin loron no iha futuru. 

Konsellu Administrasaun FDCH  ne’e rasik kompos-
tu husi Ministru na’in lima ho Sekretariu estadu ida, 
ho ninia kompozisaun hanesan; Sua Exélensia Minis-
tru Planeamentu no Investimentu Estratéjiku (MPIE), 
Eng. Gastão Francisco de Sousa nudár (Prezidente 
CA-FDCH), Sua Exelensia Ministru Ensinu Superior, 
Siénsia no Kultura (MESSK) Sr. José Honório da Costa 
Pereira Jeronimo (membru CA-FDCH), Sua Exélensia 
Ministra Finansa,  Sra. Santina José Rodrigues F. Vie-

HEADLINE

gas Cardoso (membru-CA-FDCH), Sua Exelensia Ministru 
Justisa, Sr. Amãndio de Sá Benevides (membru CA-FDCH),  
Sua Exélensia Ministru Petróleu no Rekursu Minerais, Sr. 
Francisco da Costa Monteiro (Membru CA-FDCH), no Sua 
Exélensia Sekretariu Estadu Formasaun Profisionál no Em-
pregu Sr. Rógerio Araújo Mendonça (membru CA-FDCH). 

Asuntu importante ne’ebé deskute iha enkontru kon-
sellu administrasaun mak oinsá preparasaun rekursus 
umanus liga ho dezenvolvimentu costa sul, preparasaun 
Timor-Leste adere ba Asosiation of Sout East Asia Na-
tion (ASEAN), preparasaun rekursus umanus liga ho dez-
entralizasaun administrativa no area importante seluk.
Prezidente CA-FDCH, Eng, Gastão Francisco de Sousa ha-
tete programa Bolsa Estudu ho Formasaun  sei haree ba 
area prioridade  ba Timoroan sira, no identifika  area es-

pesializada sira hanesan area  Justisa, Saúde,  Enjenaria, 
Petróliu, Turizmu no area sira seluk, tuir  nesidade  ne’ebé 
governu presiza hodi fó apoiu   ba dezenvolvimentu nasaun 
nian, lori moris di’ak no prosperiedade ba povu no nasaun.

CA-FDCH Ativu Halo Diskusaun ba Programa 
FDCH

Konsellu Administrasaun ba Fundo de Desenvolvimento do Capital Humano (CA-FDCH-sig-
la iha Portuges) mak orgaun ne’ebé halo desizaun iha Sekretáriadu Tekniku FDCH. Pa-
pél konsellu nian mak atu fó konsellu ba polítika, aprovasaun no dirasaun kona-ba dezen-

volvimentu rekursu umanu iha Timor-Leste nomós programa FDCH no projetu sira iha Timor-Leste.

CA-FDCH  realiza enkontru ba dala-23 no dahuluk iha man-
datu IX Governu Konstitusionál hodi halo diskusaun ko-
na-ba dezenvolvimentu rekursu umanu Timor-Leste nian, 
iha sala enkontru MPIE, Fatuhada, Dili,  17 Agostu 2023.
 
Enkontru (CA- FDCH) ba dahuluk iha Governu Konstitu-
sionál da-sia (IX) ne’e prezide husi Sua Exelensia Ministru 
Planeamentu no Investimentu Estratéjiku (MPIE) nu’udar 
Prezidente Konsellu Administrasaun ba FDCH, Eng 
Gastão Francisco de Sousa , iha ne’ebé partisipa mós husi 
membru permanente CA-FDCH- nian hanesan Sua Exel-
ensia Sua Exelensia Ministru Ensinu Superior, Siénsia no 
Kultura (MESSK) Sr. José Honório da Costa Pereira Jeron-
imo, Sua Exelensia  Ministru Justisa (MJ) Sr. Amãndio de 
Sá Benevides,  Sua Exelensia Ministru Petróleu no Rekur-
su Minerais (MPRM), Sr. Francisco da Costa Monteiro no 
Sua Exelensia Sekretariu Estadu Formasaun Profisionál 
no Empregu (SEFOPE), Sr. Rógerio Araújo Mendonça.
 
Enkontru Konsellu Adimistrasaun FDCH ne’e, hahú 
ho aprezentasaun husi Diretór Ezekutivu FDCH, Dr. 
Cristóvão dos Reis kona-ba taxa ezekusaun Orsamen-
tu- Jerál Estadu (OJE) 2023-Livru -6 hahú husi Janeiru 
to’o 15 Agostu tuir programa kada instituisaun governu 

no estadu sira ne’ebé akredita mai FDCH, no aprezenta 
mós ba CA-FDCH proposta orsamentu FDCH ba 2024 
ne’ebé liña ministeriál no instituisaun estadu akredita-
du sira submete ona mai Sekretariadu Tékniku FDCH.
Aleinde ne’e aprezenta mós dadus benefisiariu programa 
bolsa estudo ne’ebé FDCH finansia ba foinsa’e timoroan sira 
hahú husi 2011 to’o 2023 hodi ba hala’o estudu iha universi-
dade no instituisaun ensinu superior sira iha rai-laran no rai-
li’ur ba prezidente CA-FDCH ho membru permanente sira.
 
Hafoin aprezentasaun, Prezidente Konsellu Administra-
saun ho membru permanente sira halo apresiasaun ba 
ezekusaun orsamentu FDCH nian no proposta orsamentu 
2024 ne’ebé liña ministeriál no instituisaun estadu akred-
itadu sira submete mai iha Sekretariadu Tékniku FDCH.
Enkontru Konsellu Administrasaun ne’e termina ho 
aprovasaun deliberasaun kona-ba delegasaun kom-
peténsia Konsellu Administrasaun FDCH nian ba 
Diretór Ezekutivu FDCH Dr. Cristóvão dos Reis.
 
Partisipa mós iha enkontru ne’e Diretór Jerál INAP, Di-
retór Nasionál sira iha ST-FDCH, Asesor sira no kar-
gu xefia sira husi ST-FDCH, no ekipa tékniku sira.

Dili, 18, Setembru 2023. Konsellu Administrasaun ba 
Fundo de Desenvolvimento do Capital Humano (CA-
FDCH sigla iha Portugés) realiza enkontru ba dala 24 no 
daruak iha mandatu IX Governu Konstitusionál nian hodi 
halo diskusaun kona-ba programa dezenvolvimetnu rekursu 
umanu Timor-Leste nian, iha sala enkontru MPIE, Fatuhada.

Enkontru CA-FDCH ne’e prezide direita husi Sua Exelensia Ministru 
Planeamentu no Investimentu Estratéjiku (MPIE) nu’udar Prezidente 
Konsellu Administrasaun ba FDCH Sr. Gastão Francisco de Sousa, iha 
ne’ebé partisipa mós husi Ministra Finansa Sra. Santina José Rodrigues 
F. Viegas Cardoso Membru Permanente ba CA-FDCH ne’ebé 
akompana mós husi Vise Ministra Finansa Sra. Felicia Claudinanda 
da Cruz Carvalho no Ministru Petróleu no Rekursus Minerais Sr. 
Francisco da Costa Monteiro membru permanente ba CA-FDCH.

Diretór Ezekutivu FDCH, Dr. Cristóvão dos Reis hatete, enkontru CA-
FDCH ohin ko’alia liu kona-ba programa bolsa estudu, nune’e Sekretariadu 
Tékniku FDCH atualiza informasaun kona-ba bolsa estudu hahú husi 
2011 mai to’o 2023 liu-liu kona-ba bolseiru sira ne’ebé sei  ativu hela 
estudu  no ba sira ne’ebé gradua ona ba Konsellu Administrasaun-FDCH.

Aleinde ne’e halo mós diskusaun ba kriteira rekrutamentu ba programa 
bolsa   estudu sira  hanesan  bolsa  hakbiit  no bolsa parsial husi CA-
FDCH no aprova mós pedidu individuais no bolsa parsial husi rai-liur 
no rai laran.  

Enkontru ne’e hahú ho aprezentasaun husi Diretór Ezekutivu FDCH, 
Dr. Cristóvão dos Reis kona-ba area estudu ba programa bolsa ne’ebé 
finansia liuhusi FDCH no definisaun ba area prioridade sira ne’ebé 
sei atribui bolsa iha 2024, Kriteria selesaun subsidiu ba apoiu bolsa 
parsial,  aprezentasaun pedidu finansiamentu, aprezentasaun kona-ba 
bolsa estudu Merito no dosente universidade privadu no aprezentasaun 
kona-ba valor ba bolseiru sira iha nasaun sira ne’ebé daudaun ne’e hala’o 
sira ninia estudu iha nasaun sira hanesan Portugal, Brazil no Indonezia.

Hahú husi 2011-2023 programa bolsa estudu benefisia ona 
timoroan hamutuk 10,355  husi numéru ne’e sira ne’ebé 
gradua ona hamutuk 4,554, sira ne’ebé ativu hela sira ninia 
estudu hamutuk 5,533, sira ne’ebé hetan kanselamentu 261 
no sira ne’ebé mate iha prosesu hala’o hela estudu hamutuk 7 .

Partisipa mós iha enkontru CA-FDCH ne’e asesor  sira 
husi MPIE, Asesor Ministériu Justisa, Ministériu 
Ensinu Superior Siensia no  Kultura,  Diretór 
Nasionál SEFOPE, Xefe Gabinete MESCC, Diretór 
Nasionál, Asesor no Tékniku sira iha ST-FDCH. 

Atualiza informasaun bolsa -
estudu hahú husi 2011-2023

 ba CA-FDCH

Deskute Planu, Programa no Orsa-
mentu 2024 ba FDCH

Dili, 13 Outubru 2023. Konsellu Administrasaun 
ba Fundo de Desenvolvimento do Capital Huma-
no (CA-FDCH sigla iha Portugés) kontinua real-
iza reuniaun Konsellu Administrasaun extraordi-
nariu hodi halo diskusaun kona-ba planu, programa 
no proposta orsamentu 2024 nian, iha sala enkon-
tru Ministra Finansa, andar 10, Ai-tarak laran.

Reuniaun Konsellu Administrasaun –FDCH ba dala-26 
ne’e prezide direita husi Sua Exélensia Ministru Planea-

mentu no Investimentu Estratéjiku (MPIE), Eng. Gastão 
Francisco de Sousa nudár (Prezidente CA-FDCH), iha 
ne’ebé partisipa mós husi Sua Exélensia Ministra Fi-
nansa, Sra. Santina José Rodrigues F. Viegas Cardoso 
(Membru-CA-FDCH), Sua Exelensia Ministru Ensinu 
Superior, Siénsia no Kultura (MESSK) Sr. José Honório 
da Costa Pereira Jeronimo (Membru CA-FDCH), no- 
Sua Exélensia Ministru Petróleu no Rekursu Minerais, 
Sr. Francisco da Costa Monteiro (Membru CA-FDCH).

Reuniaun ne’e hahú ho aprezentasaun husi Diretór Ezeku-
tivu FDCH, Dr. Cristóvão dos Reis kona-ba tetu  orsamen-
tu 2024 ne’ebé atribui husi Ministériu Finansa mai FDCH 
ho montante $17.265.668,00 hodi finansia programa 
prinsipál haat ne’ebé FDCH iha hanesan programa For-
masaun Profisionál, Formasaun Téknika, Bolsa Estudu 
no programa Boa Governasaun no Jestaun institusionál.

Iha oportunidade ne’e Diretór Jerál INAP Sr. Agostinho 
Letencio halo mós aprezentasaun kona-ba orsamentu 2024 
ne’ebé submete husi instituisaun akreditadu sira liu husi 
INAP no CFP mai FDCH kona-ba programa formasaun 
no bolsa estudu ba funsináriu publiku permanente sira.

Hafoin aprezentasaun, Prezidente Konsellu Adminis-
trasaun FDCH ho membru permanente sira deside atu 
organiza fila-fali reuniaun konsellu administrasaun iha 
loron tersa-feira 17 Outubru 2023, hodi halo diskusaun 
klean molok halo aprovasaun no apresiasaun ba prog-
ama sira ne’ebé atu implementa iha tinan oin (2024). 

Partisipa iha reuniaun Konsellu Administra-
saun ne’e, Xefe Gabinete SEFOPE, Asesor sira 
husi MPIE, MESCC, Diretór Nasionál sira husi 
INAP, Asesor sira husi ST-FDCH no téknika sira.

CA-FDCH Aprova Planu Programa no Tetu 
Orsamentu 2024

Dili, 17 Outubro 2023. Konsellu Administrasaun ba 
Fundo de Desenvolvimento Capital Humano (CA-
FDCH sigla iha Portugés) realiza reuniaun Konsellu 
Administrasaun extraordináriu hodi halo diskusaun, 
apresiasaun no aprovasaun ba planu programa no 
tetu orsamentu FDCH ba tinan 2024, iha Salaun En-
kontru Ministériu Finansa, Andar 10 Aitarak laran.

Reuniaun Konsellu Administrasaun –FDCH ba dala-
27 ne’e prezide direita husi Sua Exélensia Ministru 
Planeamentu no Investimentu Estratéjiku (MPIE), 
Sr. Gastão Francisco de Sousa nudár (Prezidente CA-
FDCH), iha ne’ebé partisipa mós husi Sua Exélensia 
Ministra Finansa, Sra. Santina José Rodrigues F. Vie-
gas Cardoso (Membru-CA-FDCH), ne’ebé akompaña 
mós husi Sua Exélensia Vise Ministra Finansa Sra. 
Felicia Claudinanda da Cruz Carvalho, Sua Exelensia 
Ministru Ensinu Superior, Siénsia no Kultura (MESSK) 
Sr. José Honório da Costa Pereira Jerónimo (Memb-
ru CA-FDCH), Sua Exelensia Ministru Justisa (MJ) 
Sr. Amãndio de Sá Benevides (Membru CA-FDCH)

Sua Exélensia Ministru Petróleu no Rekursu Min-
erais, Sr. Francisco da Costa Monteiro (Membru 
CA-FDCH) no Sua Exélensia Sekretariu Estadu 
Formasaun Profisionál no Empregu (SEFOPE), Sr. 
Rógerio Araújo Mendonça (Membru CA-FDCH).

Reuniaun ne’e hahú ho aprezentasaun husi Sr. Her-
menegildo da Silva ne’ebé reprezenta Diretór Eze-

kutivu FDCH kona-ba proposta orsamentu 2024 
ne’ebé atribui husi Ministériu Finansa mai FDCH 
ho montante $17.265.668,00 hodi finansia programa 
prinsipál haat ne’ebé FDCH iha hanesan programa 
Formasaun Profisionál ho orsamentu $.904,000.00, 
Formasaun Téknika ho orsamentu $.3,378,949.45, 
Bolsa Estudu ho orsamentu $.11,772,892.55 
no Funsionamentu no Dezenvolviemn-
tu Institusionál ho orsamentu $.1,209,826.00.

Hafoin aprezentasaun, Prezidente CA- FDCH 
ho membru permanente sira halo diskusaun no 
deside hodi aprova planu programa sira ne’ebé 
aprezenta husi FDCH hodi prepara ba aprezenta-
saun iha komite revizaun orsamentu 2024 nian. 

Governu  Despede Bolseiru Bolsa Estudu 
Méritu no Dosente

Governu liuhusi Ministériu Planeamentu no 
Investimentu Estratéjiku (MPIE) no 
Fundo de Desenvolvimento do Cap-

ital Humano (MPIE) realiza serimónia des-
pedida ho bolseiru bolsa Merito hamutuk 
na’in sanulu resin-hitu (17) no bolsa dosente 
husi universidade privadu  na’in (13) ne’ebé 
dezloka ba hala’o sira ninia estudu iha na-
saun Brazil, iha Salaun City 8, Manleuana, 
Has Laran. , Tersa-feira 05 Dezembru 2023.

Bolseiru sira sei ba hala’o estudu ho nivel lisensiatura 
(S1) hamutuk na’in sanulu resin-lima (15)  Mestradu 
(S2) na’in  sanulu resin-rua (12) no Doutoramentu 

(S3) na’in tolu (3), iha area estratéjiku sira hanesan En-
jeñaria sivil, Enjeñaria Eletrika, Enfermajen, Psikologia,  
Edukasaun, Kimika, Komunikasaun Sosiál no Letras.

Ministru MPIE no Prezidente CA-FDCH, Sua Ex-
elensia Eng. Gastão Francisco de Sousa, iha ninia 
diskursu husu ba bolseiru sira atu matein disipli-
na durante hala’o estudu tanba sira  sei reprezenta 
povu no nasaun Timor Leste iha Brazil no husu bol-
seiru sira atu estuda ho di’ak nune’e, bele termi-
na estudu tuir kontratu ne’ebé estabelese  hodi fila 
mai kontribui ba dezenvolvimentu Timor-Leste.

Diretór Ezekutivu FDCH, Júlio Aparício apro-
funda tan katak bolseiru sira sai hanesan es-
peransa ba povu no nasaun Timor-Leste.

“Ami hotu iha esperansa katak tinan haat ka tinan lima 
mai Ita-boot sira mak sai naroman no matadalan ka 
sai masin no naroman ba povu Timor-Leste tanba ne’e 
husu ba bolseiru sira atu deskobre buat di’ak tomak 
iha bolseiru sira nia -aan koloka no utiliza iha estudu 
no esforsu tomak, maske sei hasoru dezafiu no fal-
lansu barak maibe firme nafatin hodi hasoru ho aten 
brani hodi hetan buat ne’ebé ita hotu hakarak,” ha-
teten Diretor Ezekutivu iha FDCH iha ninia diskursus. 

Reprezenta bolseiru, Júlia Maria Orleans da Sil-
va lori kolega bolseiru sira nia naran agradese ba 
Governu liu husi MPIE, FDCH no Ministériu En-
sinu Superior Siensia no Kultura (MESCC) no 
inan aman sira ba apoiu no tulun sira durante ne’e.
Maske nune’e, fiar katak sei finaliza estudu tuir 
tempu ne’ebe estabelese ona iha kontratu  maske 
sei hasoru dezafiu oi-oin durante hala’o estudu. 

Iha oportunidade ne’e Embaixador Brazil ba Timor 
Leste, Mauricio Medeiros de Asis hatete serimo-
nia ohin markatan pasu importante  ida ba iha ko-
operasaun entre Brazil ho Timor-Leste iha dezen-
volvimentu Rekursus umanus, tanba ne’e husu ba 
bolseiru sira atu aproveita oportunidade ne’e ho 
didi’ak hodi ba hala’o estudu iha nasaun Brazil.

Brazíl nu’udar país amigu ne’ebé durante ne’e apoiu ma-
ka’as ba dezenvolvimentu rekursu umanu Timor-Leste 
nian hodi fornese mós bolsa estudu oi-oin ba timo-

roan sira hodi ba hasai sira nia kursu iha nivel oi-oin.
Partisipa iha serimónia despedida ne’e Ministra Kon-
seleira Embaixada Brazil, Asesor  sira husi MPIE, 
Reitór no reprezentante Reitor  husi Instituisaun no 
universidade privadu no inan aman bolseiru sira, Di-
retor Nasional sira iha ST-FDCH ho Tekniku sira. 

FDCH-ANATL,EP Asina Akordu Tékniku 
ho Poltekbang Palembang-Indonézia

Diretór Ezekutivu Fundo de Desenvolvimen-
to do Capitál Humano (FDCH), Dr. Cristóvão 
dos Reis ho Prezidente Konsellu Administra-

saun Navegasaun Aerea Timor-Leste, Empreza Publika 
(ANATL, EP), Sr. José Trindade, akompaña husi Ase-
sor prinsipal Ministériu Planeamentu no Investimentu 
Estratéjiku (MPIE) Sr. Julio Tomas Pinto, asina akordu 
tékniku (Memorandum of Agreement) ho Vise Diretór 
II Politéknik Penerbangan Palembang Sr. M.Syukri 
Pesilette, iha Jl. Adi Sucipto, Sukodadi, Kec. Sukara-
mi, sidade Palembang, Sumatera Sul, 30 Agostu 2023.

Objetivu husi estabelesimentu akordu téknika ne’e atu ser-
visu hamutuk no loke dalan ba timoroan sira ne’ebé het-
an bolsa estudu ne’ebé FDCH finansia liu husi ANATL, 
EP hodi ba hala’o sira ninia estudu iha area aviasaun 
nian iha Politeknik Penerbangan Palembang.Tuir pla-

nu iha tinan ne’e timoroan na’in haat mak sei hahú ha-
la’o uluk sira nia estudu iha Politeknik Penerbangan- 
Palembang iha area espesifiku hanesan Bombeiros de 
Aeroportu (Airport fire fighting) no parte sira konkor-
da mós atu aumenta númeru bolseiru timoroan sira 
ba kontinua estudu iha Palembang iha tinan oin. 

Akordu Tekniku ne’ebé estabelese nu’udar konkordan-
sia tripartida hodi implementa programa bolsa estu-
du ba foinsa’e timoroan sira atu ba hala’o estudu iha 
Poltekbang Palembang  ne’ebé finansia husi FDCH li-
uhosi ANATL, E.P no bolseiru hirak ne’e finaliza estu-
du fila mai servisu direita iha empreza públika ANATL. 

FDCH ninia prezensa hodi asina MoA ne’e atu garantia 
finansia programa bolsa estudu ne’ebé implementa  hodi 

kontribui ba preparasaun rekursu umanu nasionál hodi 
suporta ba dezenvolvimentu nasionál iha area oin-
oin, hadi’a  di’ak liu tan planu, jestaun no implemen-
tasaun programas no mós garante lala’ok programa 
ho ninian ezekusaun orsamentu públiku ne’ebé trans-
parente ho despeza governu ninian relasiona ho Kustu 
sira  ba formasaun, bolsa estudu no programa sira  ba 
dezenvolvimentu rekursu umanu iha Timor-Leste.

Alénde asina akordu kooperasaun, ekipa del-
egasaun- partisipa mós iha serimónia Judisi-
um ba finalista sira hamutuk 68 ne’ebé termi-
na ona sira ninia estudu iha Politékniku ne’e. 

Programa Bolsa Estudu ne’ebé FDCH finansia liu husi 
ANATL,EP , nu’udar programa investimentu ne’ebé , 
investe hodi prepara rekursu umanu iha setór estraté-
jiku iha area importante haktuir Planu Estratéjiku 
Dezenvolvimentu Nasionál (PEDN) ne’ebé sai hane-
san matadalan ba dezenvolvimentu Timor-Leste nian.

ANATL, EP hetan akreditasaun mai FDCH hodi im-
plementa programa bolsa estudu iha area aviasaun nian 
hahú iha tinan 2019  ne’ebe servisu hamutuk ho Po-
liteknik Penerbangan Surabya no Palembang - Indonesia.
ho nivel estudu Diploma III, no benefisiar-
iu sira ba bolsa estudu ne’e termina sira nia estu-
du fila mai sei servisu direita iha ANATL, EP, ba-
zeia ba kontratu ne’ebe estabelese ona husi parte sira.

Diretór Ezekutivu Fundo de Desenvolvi-
mento do Capital Humano (FDCH), Dr. 
Cristóvão dos Reis akompaña husi Di-

retór Nasionál Planu, Pekiza, Monitorizasaun 
no Fiskalizasaun –FDCH, Sr. Moises Soares, 
Asesora Téknika ST-FDCH Sra. Ana Paula dos 
Santos no tékniku sira partisipa iha Reuni-
aun Mini Komité Revizaun Orsamentu (KRO) 
Retifikativu 2023 iha Auditorium Ministériu 
Finansas, Aitarak laran Sesta-feira 28 Jullu.

   

Reuniaun mini KRO ne’e prezide direita husi Sua Exel-
ensia Primeiru-Ministru Sr. Kay Rala Xanana Gusmão 
ne’ebé akompaña husi Sua Exelensia Vise-Primei-
ru-Ministru, Ministru Koordenadór Asuntus Sosiais 
no Ministru Dezenvolvimentu Rurál no Abitasaun Ko-
munitária, Sr. Mariano Assanami Sabino, Sua Exel-
ensia Ministra Finansas Sra. Santina Viegas Cardoso- 

Sua Exelensia Ministru Planeamentu Investimentu Es-
tratejiku (MPIE) Sr. Gastão Francisco de Sousa, Sua Ex-
elensia Ministru Obras Publika Sr. Samuel Marcal, Sua 
Exelensia Vise-Ministru Finansas Sr. Helder Lopes. 

Iha oportunidade ne’e Diretór Ezekutivu FDCH, Dr. 
Cristóvão dos Reis halo aprezentasaun progresu servi-
su no ezekusaun orsamentu FDCH nian bazeia ba pro-
grama haat ne’ebé ejiste durante ne’e, hanesan programa 
Formasaun Profisionál, Formasaun Téknika, Bolsa Estudu 
no Programa Boa Governasaun no Jestaun Institusional. 

Hafoin aprezentasaun Sua Exelensia Primeiru Minis-
tru ho membru governu sira ne’ebé hola parte iha re-
uniaun mini KRO ne’e husu nafatin atu hadi’a di’ak 
liutan servisu hodi atinje ezekusaun orsamentu bazeia 
ba programa no planu sira ne’ebé trasa ona hodi lori 
moris di’ak ba povu no husu mós ba FDCH atu aprez-
enta rezultadu husi programa sira ne’ebé implemen-
ta  ona hahú husi 2011 to ’o  ohin loron ba IX Governu.

Ho nune’e hafoin enkontru DE FDCH orienta ke-
das parte teknika prepara ona dadus hotu-hotu liga ho 
dezenvolvimentu rekursu umanu TL haktuir programa 
haat FDCH  nian hodi entrega ba  Ministeriu tuteladu.

FDCH Partisipa Reuniaun 

Mini KRO Retifikativu 

2023 Ne’ebé Prezide husi 

Primeiru Ministru

 
Kay Rala Xanana Gusmão

Primeiru Ministru

Foinsa’e Timoroan Na’in 8 Dezloka ba 
Hala’o Estudu iha EUA

Diretór Ezekutivu ba Fundo de Desenvolvimen-
to do Capital Humano (FDCH), Júlio Aparício 
partisipa iha serimónia despedida ho bolseiru 

Fulbright-FDCH hamutuk na’in neen (6) no bolseiru 
The Global Undergraduate Exchange Program (Global 
UGRAD) na’in rua (2) ne’ebé iha fulan Janeiru 2024 sei 
dezloka ba hala’o sira ninia estudu iha universidade sira 
iha Estadus Unidos de Amerika (EUA), iha Embaixa-
da Amerika, Praia dos Coqueiros, 21 dezembru 2023.

Bolsa estudu Fulbright-FDCH  implementa ho parse-
ria husi Embaixada EUA iha Dili ho Fundo de Desen-
volvimento do Capital Humano (FDCH) ne’ebé FDCH 
sei finansia metade (partial) hodi fó oportunidade 
ba foinsa’e timoroan ba hala’o sira ninia estudu iha 
nivel lisensiatura no mestradu iha Estadus Unidus 
Amerika iha area importante sira hanesan Saúde Pub-
lika,Enjeñaria  Ekonomia no administrasaun públika.
  
Diretór Ezekutivu FDCH, Júlio Aparício agradese ba 
Estadus Unidos Amerika ne’ebé fó oportunidade ba 

foinsa’e timoroan sira hodi ba hala’o estudu iha Amer-
ika, no enkoraza bolseiru sira atu aproveita oportuni-
dade osan mean ne’e hodi haboot no haklean  sira nia 
matenek no abilidade hodi fila mai kontribui fila-fali ba 
dezenvolvimentu rai doben Timor-Leste. FDCH nafa-
tin iha komitmentu hodi servisu hamutuk ho Estadus 
Unidos Amerika hodi loke oportunidade ba timoroan 
sira ne’ebé matenek atu ba hala’o estudu iha Amerika. 

Director of public Affairs Embaixada Amerika, Dina 
Braunschweig, agradese ba kooperasaun di’ak ho Gov-
ernu Timor-Leste liu husi FDCH iha programa bolsa 
estudu Fulbright-FDCH no Estadus Unidos Amerika 
iha komitmentu boot atu kontinua apoiu iha dezen-
volvimentu rekursus umanus Timor-Leste nian tanba liu 
husi investimentu ne’e bele kontribui ba dezenvolvimen-
tu nasaun no lori moris di’ak no prosperidade ba povu. 

Partisipa iha atividade despedida ne’e bolseiru sira 
ho nia familia, ekipa téknika husi embaixada EUA-
no ekipa teknika husi Sekretariadu Tékniku-FDCH.

Ministru MPIE Nomeia  Júlio Aparício 
Lidera FDCH ho Mandatu Tinan Haat

Ministru Planeamentu no Investi-
mentu Estratéjiku (MPIE) no Prezi-
dente Konsellu Administrasaun 

ba Fundo de Desenvolvimento do Capital 
Humano (CA-FDCH), Sr. Gastão Francis-
co de Sousa nomeia Júlio Aparício hodi lid-
era Sekretariadu Tékniku Fundo de Desen-
volvimento do Capital Humano (ST-FDCH) 
ho mandatu tinan haat (4) hodi troka Diretór 
Ezekutivu sesante Dr. Cristóvão dos Reis.

Ministru MPIE, Sr. Gastão Francisco de Sousa hateten 
kargu ne’e la’os permanente tanba ne’e to’o tempu ida tenke 
entrega ba ema seluk, maibé instituisaun tenke la’o nafa-
tin ba oin hodi lori dezenvolvimentu ba povu no nasaun.

“Ha’u fiar ba ita-boot sira hotu katak ita sei la’o ba 
oin ho di’ak liutan, buat ne’ebé di’ak ita mantein, buat 
ne’ebé ladun di’ak ita hadi’a diak liutan, para ser-
vi ita-nia nasaun ita nia povu, liu-liu ba ita nia oan 
sira ne’ebé eskola hela iha ensinu superior,” hateten 
Ministru MPIE iha aprezentasaun Diretór Ezeku-
tivu FDCH foun ba Diretór Nasionál, Xefe Depar-
tamentu no Funsionáriu sira FDCH nian iha salaun 
enkontru Knowledge Center, Palacio do Governo.

Diretór Ezekutivu Sekretariadu Tékniku FDCH foun, 
Dr. Júlio Aparício agradese ba konfiansa ne’ebé depozita 
husi Exélensia Ministru MPIE no Prezidente Konsellu 
Administrasaun FDCH nian hodi nomeia nia nu’udar 
Diretór Ezekutivu FDCH ho mandatu tinan haat (4). 

Nia dehan Timor-Leste nu’udar   nasaun   
ne’ebe adopta sistema Demokratiku  tanba 
ne’e sai lider  ne’e hanesan atan ba ema hotu .

“Iha 1991 kuandu ha’u iha Atambua ha’u lee livru ida, 
Ego Sum Serva Servarum, ha’u lee iha tempu ne’eba 
ha’u kaer to’o agora, atu dehan atan ha’u ne’e atan ba 
atan hotu hotu, ita nia estadu Timor-Leste adopta 
sistema demokrasia ne’e katak sai lider ne’e sai hane-
san atan ba ema hotu,” hateten Dr. Júlio Aparício.

Diretór Ezekutivu ne’e fiar katak durante nia 
mandatu sei servisu hamutuk ho parte hotu hodi 
lori FDCH ba oin no lori mudansa ba dezen-
volvimentu rekursu umanu Timor-Leste nian.

“Sei servisu hamutuk ho parte hotu hodi lori 
FDCH ba oin no halo mudansa uitoan, ten-
ke eskluzivu uitoan labele ema seluk la’o ne-
neik ita mós la’o neneik, ha’u fiar katak ita 
hotu nia servisu hamutuk ita bele la’o ba oin.

Antes ne’e   Sr. Júlio Aparício hala’o kna’ar nu’udar 
dosente permanente  iha Fakuldade Siénsia Polítika 
iha Universidade Nasionál Timor-Lorosa’e (UNTL). 

Tuir lei organika Governu Konstitusionál 
da-sia (IX), Sekretariadu Tékniku-FDCH 
tutela iha Ministériu Planeamentu Inves-
timentu Estratéjiku (MPIE) no Lei Organi-
ka MPIE nian Sekretariadu Tékniku-FDCH 
nu’udar administrasaun indireita ba MPIE. 

Ekipa hosi Direção Nacional do Plano, Pesquisa, 
Monitorização e Fiscalização, Fundo de Desen-
volvimento Capital Humano (FDCH) ne’ebé kom-

postu husi Xefe Departamentu Plano no Verifikasaun 
(DNPPFM-FDCH) Sra. Catarina Sarmento da Costa 
akompaña hosi Profisionál Espesializadu Sr. Fernando 
do Nascimento, iha loron 17 to’o 18 Jullu 2023, observa 
no monitoriza atividade academica ba 6°Curso de Pro-
moção a Oficial Superior (CPOS) ne’ebé mai hosi ofisiál 
Servisu Segurança no Serviço Defesa, hamutuk nain 
17. No 1° Curso Pós Graduação Em Estudos do Mar 
ba Discentes hamutuk 31 iha auditoria IDN Páteo Dili.

IDN nu’udar instituisaun estadu  akreditadu mai FDCH  
no hetan apoiu finanseiru ba programa formasaun sira 
ho nune’e liu-hosi oportunidade vizita ne’e, bele iha 

konfirmasaun certeza hodi observa programa forma
saun ne’ebé implementa.
 
Iha tinan 2023 orsamentu ne’ebé FDCH aloka ba pro-
grama formasaun sira iha IDN ho montante $80.000,00  
hodi finansia programa formasaun sira iha IDN.

Monitoriza Curso 6° CPOS ho Pós Graduação 

em Estudos do Mar iha IDN

Monitoizasaun no avaliasaun nu’udar papel importante ida ba Sekretariadu Tekniku Fundo de 
Desenvolvimento do Capital Humano (ST-FDCH) hodi hatene prosesu implementasaun pro-
grama formasaun no bolsa estudu ne’ebe lina mininsteriu no instituisaun estadu akreditadu 

sira implementa ho  orsamentu FDCH ne’ebe preve iha Livru 6 Orsametnu Jeral Estadu (OJE) kada tinan.

Iha  semestre  ne’e  Sekretariadu Tékniku FDCH halo monitorizasaun  ba atividade formasaun sira ne’ebé im-
plementa husi liña ministérial no Instituisaun Estadu akreditadu sira no halo mós monitorizasaun ba bolseiru 
sira ne’ebé hala’o hela sira ninia estudu iha universidade no instituisaun universitariu sira iha rai-laran no rai-li’ur.

Monitoriza Programa sira Ne’ebé Finansia 

husi Orsamentu FDCH

REPORTAJEN

Monitoriza Bolseiru sira 

iha IIK Bhakti Wiyata, 

Kediri-Indonézia.

Sekretariadu Tékniku-Fundo de Desenvolvimento do 
Capital Humano (ST-FDCH) realiza monitorizasaun 
no fiskalizasaun durante loron rua, hahú hiusi 29-

30 Agostu 2023 ba Bolseiru na’in haat nulu-resin-haat 44  
ne’ebé daudaun ne’e hala’o hela sira ninia estudu iha Institut  
Ilmu Kesehatan (IIK) Bhakti Wiyata, Kediri-Indonézia.
 
Ekipa Monitorizasaun ne’e kompostu husi  Sr. Ataná-
sio Soares_Técnico Jurídico do DNPPMF, Sra. Dina 
de Jesus Branco_Técnico Profissional Bolsa de Estu-
do do DNCEPGSI, Sr. Prudêncio A. Dias Ribeiro_ 
Técnico Profissional do Monitorização e Fiscal-
ização do DNPPMF Sr. José Paulo de Sousa Gracia_ 
Chefe Departemento da Administração e Finanças do 
DNAFRH no Sr. Januario Fernandes_ Técnico Profis-
sional do Monitorização e Fiscalização do DNPPMF.

Objetivu husi monitorizasaun no fiskalizasaun 
ne’e maka hodi buka hatene progresu estudu bol-
seiros  no haree direita kondisaun moris no hela- 

fatin bolseiru sira nian tanba bolseiru sira ne’e het-
an bolsa estudu husi Governu Timor-Leste ne’ebé- 
organiza husi Ministériu Saúde no finansia liuhu-
si Fundo de Desenvolvimento do Capital Humano.

Durante monitorizasaun no fiskalizasaun ekipa realiza 
enkontru ho estrutura retoria IIK Bahkti Wiyata Kedi-
ri, hodi hato’o mos objetivo monitorizasaun au mezmu 
tempu rona mos preokupasaun, dezafiu no problema sira 
ne’ebé estudantes sira hasoru durante prosesu estudu.

Bolseiru bolsa de estudo ne’ebé hala’o sira ninia estudu iha 
IIK Bhakti Wiyata, Kediri-Indonesia hamutuk  haat-nu-
lu-resin-haat (44) ne’ebé foti kursu espesializada Dentária 
ka (profesi dokter Gigi) ho nível estudo  lisensiatura (S1).
Bolseiru hirak ne’e sei termina sira nin-
ia estudu iha tempu besik no sei fila mai hafor-
sa servisu iha area saude nian iha Timor-Leste.

Dili, 29 Setembru 2023.  Fundo de Desenvolvimen-
to do Capital Humano  (FDCH ) Liu  husi Dire-
saun  Nasionál do Plano, Peskiza, Monitorizasaun 
e Fiskalizasaun (DNPPMF), halo  monitorizasaun 
ba Bolseiru programa bolsa hakbiit ne’ebé hala’o sira 

nia estudu iha Universidade  Nasionál Timor-Lo-
rosa'e (UNTL). Iha Salaun Infordepe Balide Dili.
Monitorizasaun ne'e lidera husi Diretora Interi-
na Plano, Peskiza, Monitorizasaun e Fiskalizasaun 
(DNPPMF), Sra. Catarina Sarmento da Costa no Ek-
ipa monitorizasaun FDCH ninia  nomós Pro-Reit-
ór asuntu de Kooperasaun (UNTL), Sr.Tome Jeróni-
mo Xavier  no ekipa Pontu Vokal Universidade nian.

Liu-husi Monitorizasaun no Fiskalizasaun ida ne’e  atu 
hatene no  haree  ba  difikuldade  ka  problema   hirak 
ne’ebé bolseiru sira  hasoru durante prosesu apredizajen. 
No husi Monitorizasaun ida ne'e hodi bele identifika mós 
estudante sira ne'ebé ativu no la ativu iha Universidade. 

Monitoriza Bolseiru Bolsa Hakbiit iha UNTL

Aliende ne’e, ekipa Monitorizasaun fahe mós formula-
riu- avaliasaun nian ba bolseiru sira, liu husi formula-
riu  ne’e  mak bele hatene ka identifika problema bol-
sieru sira nian durante hala'o estudu iha Universidade.
Totál bolseiru ne’ebé asina kontratu ho FDCH 
hodi hala’o sira ninia estudu iha UNTL hahú husi 
2021-2023 hamutuk 1.078 , maske nune’e iha mon-
itorizasaun ne’e bolseiru hamutuk  de’it 716 es-
tudantes mak partisipa no estudante bolseiru 
ne'ebé lapartisipa hamutuk 992. (Media-FDCH)

Monitoriza Bolseiru sira iha Portugal no Asina 
Protokolu Kooperasaun ho Universidade 

de Aveiro

Fundo de Desenvolvimento do Capital 
Humano (FDCH) ho Ministériu Plan-
eamentu no Investimentu Estratéjiku 

(MPIE) realiza monitorizasaun no avaliasaun 
ba bolseiru sira ne’ebé hala’o estudu iha na-
saun Portugál no asina mós protokolu koop-
erasaun ho Universidade de Aveiro Portugál.
Monitorizasaun ne’e ho objetivu hodi halo 

avaliasaun ba aproveitamentu akademi-
ku bolseiru sira nian durante ne’e no  ha-
la’o mos observasaun hodi haree dire-
ita kondisaun moris bolseiru sira nian.

Bolseiru FDCH ne’ebé hala’o estudu iha Portugal 
ho totál na’in 63 maske nune’e bolseiru ida hetan 
ona kanselamentu no daudaun ne’e bolseiru ne’ebé  
ativu hamutuk na’in 62 ne’ebé hala’o sira ninia es-

tudu iha universidade oi-oin  ho nivel estudu hahú 
husi Lisensiatura, Mestradu no Doutoramentu.

Ekipa Monitorizasaun ne’e rasik kompostu husi 
Diretór Ezekutivu FDCH, Dr. Cristóvão dos 
Reis, Asesor Prinsipál MPIE Sr. Julio Tomas Pin-
to, Asesor Juridiku MPIE, Sr. Eusebio Xavier Vi-
tor,  Koordenadora Bolsa Estudu iha lian portugés 
Sra. Susana Mendonça, Profisionál Espesializada 
DNAFRH-FDCH, Sra. Josefina G. Do Nascimen-
to, Profisionál Espesializadu DNPPMF-FDCH,  
Sr. Fernando do Nascimento  no Tekniku Espe-
sializadu DNA  Sr. Rogerio I. S. Miranda Lay.

Durante monitorizasaun iha loron , 25 Outubro 
2023, Diretór Ezekutivu Fundo de Desenvolvimen-
to do Capital Humano (FDCH), Dr. Cristóvão dos 
Reis akompaña husi Embaixadora Timor-Leste ba 
Portugal Sra. Isabel Amaral Guterres no Asessor 
Prinsipal Ministériu Planeamento no Investimen-
tu Estratéjiku (MPIE), Sr. Julio Tomas Pinto, asina 
Protokolu Kooperasaun ho Reitór Universidade 
de Aveiro, Prof. Dr. Paulo Jorge Ferreira, iha sa-
laun Reitoria Universidade Aveiro, sidade Aveiro.

Objetivu prinsipal husi estabelesimentu Protokolu 
kooperasaun ne’e atu servisu hamutuk entre FDCH 
ho Universidade de Aveiro iha dezenvolvimentu 
rekursus umanus Timor-Leste nian, liu-liu simu 
bolseiru sira ne’ebé benefisia ba programa bolsa es-
tudu husi FDCH hodi ba hala’o sira nia estudu iha 
universidade portuguza ne’e, hahú husi nivel estudu 
Lisensiatura (S1), Mestradu (S2) to’o Doutoramen-
to (S3) tuir area estratéjiku sira ne’ebé define ona.

Universidade de Aveiro nu’udar universidade públi-
ku ne’ebé funda iha 1973 nu’udar instituisaun ne’ebé 
kompetetiva no dinamika, iha dimensaun investiga-
saun ida ne’ebé forte no oferese kursu oi-oin hahú 
husi Lisensiatura to’o doutoramentu. Universidade 
ne’e mós núdar universidade ne’ebé okupa rangking 
nu’udar universidade di’ak liu iha Europa no Portugal. 

CAPS Aprova Propostas Apoiu Subsidiu 

Hamutuk 1,230 Husi Estudante Finalista sira

Comitê de Avaliação Propostas e  Subsidios 
(CAPS), Fundo de Desenvolvimento do Cap-
ital Humano (FDCH) halo reuniaun CAPS II 

Tinan 2023, ne’ebé realiza iha Gabinete Diretór Eze-
kutivu FDCH nian iha loron Kinta-Feira, 14 Setemb-
ru 2023 oras tuku 14h:00 – 17h:30 Lokra’ik, hodi dis-
kute kona-ba proposta apoiu subsídiu individuál husi 
finalista sira hamutuk 1,230 ne’ebé ma’ak prienxe kritéria. 

CAPS ne’e rasik kompostu husi Deritor Ezekutivu FDCH, 
Dr. Cristóvão dos Reis, nudar prezidente ba CAPS ho 
ninia membru sira mai hosi Diretor Nasionál sira iha 
FDCH nian hanesan Diretór Nacional  da Administração, 
Finanças e Recursos Humanos Internos( DNAFRH),  
Sr. Evaristo Morais Pinto Horacio,  Diretór Nacional de 
Coordenação e Execução de Programa e Projetos e de 
Gestão do Sistema de Informação (DNCEPPGSI), Sr. 
Francisco da S. Sarmento, Diretora Naçional dos Serviços 
do Pagamento (DNSP), Sra. Alexandrina da C. Viegas.

Totál proposta ne’ebé aprezenta iha reuniaun CAPS II Ti-
nan 2023, hamutuk proposta Rihun ida atus rua tolu nulu 
(1,230) ne’é  fahe ba parte rua (2) mak hanesan Propos-
ta apoiu subsídiu individuál/finalista rai-laran hamu-
tuk 1,200, kompostu husi mane hamutuk 456 no feto 
hamutuk 744; no Proposta apoiu subsídiu individuál/
finalista rai-li’ur hamutuk 30 Totál proponente ba apoiu 
subsídiu individuál rai-li’ur hamutuk 30 bazeia ba seksu- 

kompostu husi mane hamutuk 19 no feto hamutuk 11. 

Orsamentu ne’ebe atu atribui ba proponente hamutuk 
1,230 ne’é ho montante $651,250.00 dolar amerikanu.

Hafoin aprezentasaun, CAPS analiza no deside hodi 
rekomenda ba Prezidente Konsellu Administrasaun 
FDCH no Membru sira hodi hetan aprovasaun bazeia 
ba “Sistema de Mérito” ba totál proposta apoiu estu-
du pedidu subsídiu individuál/finalista hamutuk 1,230.

Totál proposta ne’ebé husu apoiu subsídiu indi-
viduál rai-laran hamutuk 1,200 tuir nivel estudu
Lisensiatura 1,048, Baxarelatu 116, Mestradu 26.

Totál proponente ba apoiu subsídiu indi-
viduál rai-li’ur  30 bazeia ba nível estudu hanesan
Lisensiatura 20, Mestradu 8, Doutoramentu 1 no   baxarelatu:1

Rekezitu ka kritéria ne’ebé iha mak sei haree liu ba area 
estudu ne’ebé importante no area estudu haktuir pri-
oridade Planu Estratejiku Dezenvolvimentu Nasional 
(PEDN) nune’e mós  valor estudu  ne’ebé di’ak hanesan 
proponente finalista ida atu hatama proposta atu husu 
apoiu tenke ho valor ikus ho másimu 2.75 se hala’o estudu 
iha area Ciênsia Naturais, enkuantu valor 3.00 ba propo-
nente ne’ebé hala’o ninia estudu iha area Ciênsia Sociais.

Programa Estájiu 
Profisionál Benefisia 
Foinsa’e Timoroan
Na’in 110 iha 2023

Sekretariadu Tékniku Fundo de Desenvolvimen-
to do Capital Humano (ST-FDCH) iha tinan 
2023 kontinua implementa programa estájiu 

profisionál  hodi fasilita bolseiru graduadu no mel-
lores graduadu noun bolseiru iha rai laran bele im-
plementa sira nia konesimentu ne’ebé sira hetan du-
rante hala’o sira ninia estudu iha banku universitáriu. 

Liu husi estájiu profisionál ida ne’e bele  promove foinsa’e 
sira implementa sira nia abilidade no kapasidade  ne’ebé 
aprofunda ona ho teoria ne’ebé sira hetan iha banku  uni-
versidade, no  husi  estájiu  profisionál ida ne’e parte ida 
hodi prepara foinsa’e sira absorve iha merkadu traballu.
 
Estájiu Profisionál ne’ebe implementa iha oin-rua mak 
hanesan Estájiu Profisionál ba bolseiru graduados sira 
no Estájiu Profisionál Mellores graduadu naun bol-
seiru iha rai laran ne’ebé selesiona liu husi naran ga-
radudadu sira (Fresh Graduate) iha jornál da repúblika 
no haree liu ba sira ne’ebe gradua ho valór ne’ebé boot.
 
Tuir dadus ne’ebé  mak rejista iha tinan 2023  ba total  bene-
fisiáriu estájiu profisionál ba  Mellores Graduadu naun bol-
sieru no bolseiru graduadu- ne’ebe benefisia ba progrma 
Estájiu Profisionál   ho total 110 Mane 47  no feto  63 .  Ba  
Estajiu Mellores graduadu  hamutuk  90 feto  59  no mane 31 
no ba Bolseiru Graduadus  hamutuk 20 feto 4 no mane 16.

Programa ida ne’e  ajuda tebes timoroan sira hodi  bele prepa-
ra-an di’ak liutan hodi asesu ba merkadu servisu iha insti-
tuisaun governu, instituisaun estadu, empreza publi-ku no 

privadu tuir sira ida-idak ninia area estudu ne’ebe sira iha.
Benefisiariu programa Estájiu profisionál, Lorena da 
Costa Sarmento  hatete, programa ida ne’e di’ak tebes no 
bele enkoranja  estudante sira sai badinas no nafatin kon-
tinua aprende tanba programa ida ne’e bele fasilita fresh 
graduate sira asesu ba kampu de trabllu iha rai-laran.

“Programa ida ne’e di’ak tebes no bele enkoranja  estudante 
sira sai badinas no nafatin kontinua aprende tanba pro-
grama ida ne’e bele fasilita fresh graduate sira asesu ba 
kampu de trabllu iha rai-laran,” hateten benefisiariu ne’e. 
 
Durante hala’o estajiu, Estajiariu sira iha di-
reitu atu hetan subsidiu hahu husi $100 to’o 
$150 hodi apoiu transporte no nesisidade bazi-
ka sira seluk durante hala’o  estajiu profisional ne’e.

Programa estájiu Profisionál  ba bolseiru gradua-
du sira lansa no implementa ba dala-uluk iha fu-
lan  Outubru tinan 2019 no programa estájiu profi-
sionál ba melhores graduados  rai-laran lansa iha 
fulan Jullu tinan 2022, husi  Secretariado Técni-
co Fundo de Desenvolvimento do Capital Humano.
Programa Estájiu Profisionál ba melhores grad-
uados não bolseirus ne’e realiza bazeia ba diplo-
ma ministérial númeru 19/2022 de 8 de Junho Reg-
imento de atribição de Estágios profisionais as 
Estudantes  Nacionais  com Mérito Academico.



 Relatóriu Taxa Ezekusaun Orsamentu  FDCH Janeiru- Dezembru
 2023

Nu TIPU 
PROGRAMA

ORSAMENTU 
ALOKADU

VIREMENT     
(+)

VIREMENT            
(-)

TOTAL 
DEPOIS 

VIREMENT

GASTUS            
JAN - DEZ 2023

BALANSU PERSENTAJEN   
    %

1. Formasaun 
Profisional 304

$874,000.00  26,000.00 5,000.00 $895,000.00  893,930.00  1,070.00 99.88%

2. Formasaun 
Téknika 313

$4,134,024.77  327,857.25  301,890.50 $4,159,991.52 3,707,462.00 452,529.52 89.12%

3. Bolsa Estudo 314 $12,382,218.40 1,263,907.14  1,467,573.89 $12,178,551.65 11,523,852.76  654,698.89 94.62%

4. Boa 
Governasaun 

510

 $894,840.00  195,700.00  39,000.00  1,051,540.00  992,822.45  58,717.55 94.42%

GRAND TOTAL $18,285,083.17 1,813,464.39 1,813,464.39 $18,285,083.17 17,118,067.21 1,167,015.96 93.62%

Tabela I, Taxa Ezekusaun bazeia ba Tipu Programa haat (4) iha FDCH

Grafiku persentajen ba ezekusaun orsamentu  bazeia ba tipu programa haat (4) 

Durante períodu Janeiru-Dezembru 2023 , FDCH liu-husi Diresaun Nasional Servisu Pagamentu (DNSP) prosesa pagamentu 
CPV (Commit Payment Voucher) ho total 1378; PRT (Payment Request Tracking) ho totál 2565 ;  EV (Expnences Voucer) ho total 
2565, PO 140 ne’ebe pertense ba programa 4 (ha’at) maka ; Formasaun Profisionál, Téknka, Bolsa Estudo  no Boa Governasaun.

Tabela 2. Taxa Ezekusaun orsamentu husi kada Instituisaun  hahu husi Janeiru - Dezembru 2023,  Amostra iha 
tabela tuir mai:

  
NU INST. ORSAMENTU 

ALOKADU
VIREMENT        

(+)
VIREMENT    

(-)
DEPOIS DE 
VIREMENT

TOTAL  
GASTUS  

2023

BALANSU PERSENTAJEN
%

1. SEFOPE 874,000.00 5,000.00 5,000.00  895,000.00 893,930.00  1,070.00 99.88%

2. MS  348,620.00  3,115.00  33,532.60  318,202.40  309,338.80  8,863.60 97.21%

3. INFORDEPE 1,380,495.00 -  7,700.00  1,372,795.00  1,333,697.97  39,097.03 97.15%

4. ST-FDCH 11,636,928.40 715,834.01 1,159,514.76  11,193,247.65 10,834,174.06 359,073.59 96.79%

5. PCIC 100,000.00 -  19,800.00 80,200.00  76,566.91 3,633.09 95.47%

6. MAE  40,000.00 - -  40,000.00  36,846.00  3,154.00 92.12%

7. PGR 133,333.34  18,480.75  - 151,814.09 139,763.29 12,050.80 92.06%

8. PNDS  50,355.50  18,790.50  18,790.50  50,355.50 46,303.40  4,052.10 91.95%

9. INAP  903,800.00  963,144.13 28,366.00 1,838,578.13  1,620,156.98  218,421.15 88.12%

10. IDN  80,000.00 - -  80,000.00  70,200.00  9,800.00 87.75%

11. UNTL  420,190.00  -   152,540.00 267,650.00  231,545.00  36,105.00 86.51%

12. MJ 1610020.93 10000 66920.53 1553100.4 1203574.8 349525.6 77.49%

13. F-FDTL 247,520.00  50,000.00  50,000.00  247,520.00 205,957.00 41,563.00 83.21%

14. TR 339,600.00 -  254,900.00  84,700.00  59,360.00  25,340.00 70.08%

15. PNTL  120,220.00  8,100.00 16,400.00 111,920.00  56,653.00 55,267.00 50.62%

18,285,083.17 1,813,464.39 1,813,464.39 18,285,083.17 17,118,067.21 1,167,015.96 93.62%

Nu TIPU 
PROGRAMA

ORSAMENTU 
ALOKADU

VIREMENT     
(+)

VIREMENT            
(-)

TOTAL 
DEPOIS 

VIREMENT

GASTUS            
JAN - DEZ 2023

BALANSU PERSENTAJEN   
    %

1. Formasaun 
Profisional 304

$874,000.00  26,000.00 5,000.00 $895,000.00  893,930.00  1,070.00 99.88%

2. Formasaun 
Téknika 313

$4,134,024.77  327,857.25  301,890.50 $4,159,991.52 3,707,462.00 452,529.52 89.12%

3. Bolsa Estudo 314 $12,382,218.40 1,263,907.14  1,467,573.89 $12,178,551.65 11,523,852.76  654,698.89 94.62%

4. Boa 
Governasaun 

510

 $894,840.00  195,700.00  39,000.00  1,051,540.00  992,822.45  58,717.55 94.42%

GRAND TOTAL $18,285,083.17 1,813,464.39 1,813,464.39 $18,285,083.17 17,118,067.21 1,167,015.96 93.62%

Grafiku, Progresu taxa ezekusaun orsamentu kada fulan  hahú huis Janeiru-Dezembru 2023 bele observa 
iha grafika tuir mai:

Diretór Ezekutivu ba FDCH Realiza 
Enkontru ho Embaixadór Brazil

Diretór Ezekutivu ba Fundo de Desen-
volvimento do Capital Humano 
(FDCH), Júlio Aparício akompaña 

hosi Diretór Nasionál no Asesor sira realiza 
enkontru ho Embaixadór Brazil ba Timor-Les-
te Sr. Mauricio Medeiros de Assis ho ekipa iha 
gabinete Diretór Ezekutivu FDCH, iha Palacio 
do Governo, Sesta-feira  01 Dezembru 2023.

Objetivu hosi enkontru ne’e hodi ko’alia kona-ba 
kooperasaun entre FDCH ho Embaixada Brazil iha 
Timor-Leste liga ho programa bolsa estudu ne’ebé 
Governu Timor-Leste oferese ba timoroan sira hodi 
ba hala’o estudu iha universidade públiku sira iha rai 
Brazil, alende ne’e koalia mos kona-ba prosidementu 
no regras ba estudante timoroan sira ne’ebé iha tempu 
besik sei ba hala’o sira nia estudu iha país amigu ne’e.

Brazíl nu’udar país amigu ne’ebé durante ne’e apoiu ma-
ka’as ba dezenvolvimentu rekursu umanu Timor-Les-
te nian hodi fornese mós bolsa estudu oi-oin ba timo-
roan sira hodi ba hasai sira nia kursu iha nivel oi-oin.

Ministru MPIE Realiza Ekontru Jerál ho 
ST-FDCH

Ministru Planemantu no Investimento Estraté-
jiku (MPIE), Eng. Gastão Francisco de Sousa 
realiza enkontru jerál ho Diretór Ezekutivu, 

Dieretór Nasionál, Xefe Departamentu no funsionáriu 
sira ne’ebé hala’o kna’ar iha Sectretariado Técnico 
Fundo de Desenvolvimento do Capital Humano (ST-
FDCH), iha Palacio do Governu, 04 Dezembru 2023. 

Ministru Planeamentu no Investimentu Estratéji-
ku (MPIE) núdar mós Prezidente Konsellu Admis-
trasaun ba FDCH, Eng. Gastão Francisco de Sou-
sa husu ba funsionáriu hotu atu kontinua servisu 
ho responsabilidade hodi jere osan povu nian ho 
di’ak no iha tempu besik sei halo re-estruturasaun. 

Tuir Ministru  ohin loron iha buat barak mak tenke hadi’a, 
hanesan rekezitu sira kona-ba bolsa estudu nian no 
asuntu importante sira ne’e entrega ba Diretór Ezekutivu 
ho lideransa foun sira sei mai hodi servisu hamutuk ho 
asesor legal sira iha MPIE hodi bele hadi’a ho di’ak liutan. 

Enkontru Jerál ho Exélensia MPIE ho ST-FDCH ne’e 
hahú ho introdusaun husi Diretór Ezekutivu FDCH- 

Júlio Aparício no Tékniku Espesializadu, Hermene-
gildo da Silva kon¬a-ba perfil FDCH ne’ebé daudaun 
ne’e ejiste ho diresaun lima (5) no natureza servisu sira 
ST-FDCH nian, progresu servisu sira ne’ebé FDCH 
iha no Dezafiu sira ne’ebé FDCH hasoru durante ne’e.

Partisipa iha reuniaun ne’e asesór sira husi 
MPIE, Diretór Ezekutivu FDCH, Diretór Na-
sionál sira, Xefe Departamentu no Fun-
sionáriu sira ne’ebé hala’o kna’ar iha ST-FDCH.

OJE 2024 ba  FDCH ho Montante 
$16,400,668 

Orsamentu Jerál Estadu (OJE) ne’ebe aloka 
mai  Fundo de Desenvolvimento do Capital 
Humano (FDCH) iha tinan 2024 ho mon-

tante $16,400,668.00 hodi finansia programa ba 
dezenvolvimentu rekursu umanu Timor-Leste nian 
iha area formasaun no bolsa estudu, hetan aprova-
saun iha diskusaun espesialidade iha Parlamentu 
Nasional ho votus afavor 43 , Abstein 22 Kontra : 0 

Orsamentu FDCH nian  ne’e distribui ba programa 
prinsipal haat mak hanesan Formasaun Profission-
al ho montante orsamentu $1,154,000.00  ne’ebé 
sei finansia atividade hamutuk tolu (3)  ho ninia 
benefisiariu 3300, Formasaun Téknika ho orsa-
mentu $3,713,970.62  ne’ebé sei finansia atividade 
hamutuk sanulu-resin ida (11) no sei benefisia 

benefisiariu 3956. Bolsa estudu ho montante orsa-
mentu $9,870,897.38 ho totál atividade 17 ne’ebé- 
sei benefisia benefisiariu 2079. Funsionamentu 
no dezenvolvimentu Institusionál ho orsamentu 
$1,661,800.00 ne’ebé sei finansia atividade tolu (3) 
ho ninia benefisiariu hamutuk 128, ho nune’e totál 
benefisiariu ba programa FDCH nian iha tinan 2024  
ho totál atividade 34  sei benefisia benefisiariu ha-
mutuk 9463 kompostu husi mane 4939  no feto 4524.

FDCH kontinua prioritiza hodi investe iha dezen-
volvimentu rekursus umanus Timor-Leste nian hodi 
prepara jerasaun foun ba futuru dezenvolvimentu na-
saun nian haktuir prioridade governu nian iha setór 
hotu-hotu haktuir Planu Estratéjiku Dezenvolvimen-
tu Nasionál (PEDN) 2011-2030 ne’ebé sai nu’udar 

Deputadu sira iha Parlamentu Nasionál halo votasaun  ba orsamentu Jeral Estadu ne’ebe atribui mai FDCH 
iha diskusaun espesialidade  iha Paralamentu Nasional .18/12/2023. 

matadalan ba dezenvolvimentu Timor-Leste nian 
no haktuir mós planu no programa governu da-sia.
Tinan 2024 iha liña ministérial no instituisaun estadu 
ne’ebé hetan akreditasaun hodi benefisia orsamentu 
FDCH nian iha programa dezenvolvimentu rekursus 
umanus iha parte formasaun no bolsa estudu hamu-
tuk sanulu-resin tolu (13) mak  Falintil Forsa Defeza 
Timor-Leste (F-FDTL), Instituto Nacional Defesa 
(IDN), Instituto Nacional da Administração Publica 
(INAP), INFORDEPE, Ministériu Ensinu Superior 
Siénsia no Kultura (MESCC), Ministériu Justisa, 
Ministériu Saúde, Procurador Geral da Republica, 
Polisia Nasionál Timor-Leste (PNTL), Sekretariu Es-
tadu Formasaun Profisionál no Empregu  (SEFOPE), 
Sekretariadu Tékniku FDCH, Tribunal Rekursu 
no Universidade Nasionál Timor-Leste (UNTL).

Fundo de Desenvolvimento do Capital Humano 
(FDCH) hari’i liu husi Lei nu. 1/II, 14 Fevereiru 2011, 
ne’ebé aprova Orsamentu Jerál Estadu ba 2011, no 
hanesan Fundu Autonomu, bazeia ba artigu 2. nume-
ru 4 Lei nu. 1/2022, 3  de Janeiru Orsamentu Jeral Esta-
du 2022. Kona-ba Orsamentu no Jestaun Finanseira.

Kriasaun ba Fundu ida ne’e haree liu ba nesesidade 
kapasitasaun no dezenvolve rekursus umanus nasi-
onais bazeia ba nesesidade Timor-Leste nian, ne’ebé 
permiti investimentu ida ne’ebé sériu no adaptadu, ho 
posibilidade hodi planeia, jere no ezekuta programas 
plurianuais, nesesidade ida ba dezenvolvimentu pro-
gramas formasaun ba durasaun ne’ebé naruk no kon-

tinuidade ba programa sira iha tinan ne’ebé naruk.
FDCH harii ho vizaun no misaun mak  atu sai 
nu’udar entidade dezenvolvimentu kapitál ka rekur-
sus umanus ne’ebé forte hodi kontribui no reforsa 
dezenvolvimentu Timor-Leste haktuir objetivu 
PEDN 2011-2030 no  kontribui ba dezenvolvi-
mentu rekursus umanus indivídu no organizasaun 
hodi apoiu estadu RDTL ho dezempeña servisu 
ne’ebé ho kualidade haktuir prioridade sira nasaun 
nian, atu responde ba polítika estadu, nesesidade 
povu no merkadu traballu nian iha Timor-Leste.

Bazeia ba Livru do Orsamentu nu 6, hahu kedas husi 
tinan fiscal 2011, wainhira fundo ne’e hari’i, tinan-tinan 
Secretariado do FDCH elabora proposta konaba planu 
programas tomak nebe mai husi Linhas Ministeriais 
(LM) acreditadas ba fundo ne’e, no apresenta ba CA-
FDCH hodi hetan aprovasaun ba planu hirak ne’e, hafoin 
enkamina ba Direção Geral das Finanças do Estadu iha 
Ministério das Finanças hodi halo súmario no ajusta iha 
Livru nu 6.  

Hafoin, sumário ne’ebé  MdF kompila sei aprezenta 
ba iha Commissão de Revisão do Orçamento  (CRO) 
prezidida husi Primeiro Ministro da RDTL nudar 
Presidente do CRO.

Depois hetan tiha aprovasaun husi CROP, proposta 
orsamentu ne’e sei lori fali ba iha Conselho de Ministros 
(CdM) hodi deskute final no lori ba iha Parlamento 
Nacional atu hetan mós aprovasaun, antes atu lori ba 
iha Presidente da Repúblika atu promulga.

Diretór Ezekutivu ba FDCH, Júlio Aparício akompaña Ministru Planeamentu no Investimentu Estratéjiku 
Eng. Gastão Francisco de Sousa partisipa iha audiénsia publika OJE 2024 ho deputadu sira Parlamentu Nasionál

Konsellu Administrasaun ba Fundo de Desenvolvimento do Capital Humano (CA-FDCH-sigal iha 
Portugés) ativu tebes hodi halo diskusaun liu husi enkontru konsellu administrasaun hodi define no 

aprova programa sira ne’ebé sei implementa iha tempu besik  no mediu iha dezenvolvimentu rekursus 
umanus país nian haktuir mos objetivu estabelesimentu FDCH nian hodi prepara rekursus umanus 

tuir  area estratejiku no prioridade sira ne’ebé nasaun nesesita ohin loron no iha futuru.

Lensa FDCH

 Konsellu Administrasaun ba Fundo de Desenvolvimento do Capital Humano (CA-FDCH-sigal iha 
Portugés) ativu tebes hodi halo diskusaun liu husi enkontru konsellu administrasaun hodi define no 

aprova programa sira ne’ebé sei implementa iha tempu besik  no mediu iha dezenvolvimentu rekursus 
umanus país nian haktuir mos objetivu estabelesimentu FDCH nian hodi prepara rekursus umanus 

tuir  area estratejiku no prioridade sira ne’ebé nasaun nesesita ohin loron no iha futuru.

Lensa FDCH

Diretór Ezekutivu ba Fundo de Desenvolvimento do Capital Humano (FDCH), Júlio Aparício 
partisipa iha serimónia Icar Bandeira  ba komemorasaun loron istóriku Proklamasaun In-

depéndensia Timor-Leste ba dala 48 ne’ebé prezide husi S.E. Ministru Planemanetu no Inves-
timentu Estratéjiku (MPIE), Eng. Gastão Francisco de Sousa iha Munisipiu Manatuto,  28 

Novembro 2023.

Lensa FDCH

Diretór Ezekutivu ba Fundo de Desenvolvimento do Capital Humano (FDCH),  Júlio Aparício 
realiza enkontru dahuluk ho Diretór Nasionál, Xefe Departamentu no Funsionáriu sira ne’ebé 
hakna’ar-an iha Sekretariadu Tékniku FDCH, iha salaun enkontru Knowledge Center, Palacio 

do Governo. 17 Novembru 2023

Lensa FDCH

1.3.Objetivu
 Objetivu Jerál ba estabelesimentu fundu nian mak: 
“atu dezenvolve planu rekursu umanu Nasionál hodi apoia 
ba dezenvolvimentu Nasionál iha área oi-oin, mellora di’ak 
liutan planu, jestaun no implementasaun programa nomós 
garante lalaok programa ho ninia ezekusaun orsamentu 
públiku ne’ebé trasparente ho despeza governu nian relasiona 
ho kustus ba formasaun, bolsa-estudu no programa ba 
dezenvolvimentu rekursu umanu iha Timor-Leste”.

Estabelesimentu Fundo de Desenvolvimento do Capital 
Humano iha ninia objetivu hodi hari’i hanesan mós atu:

• Asegura jestaun finanseiru ba investimentu públiku iha 
área formasaun no dezenvolvimentu rekursu umanu 
nasional;

• Garantia seguransa ba negosiasaun, asinatura ba akordu 
no projetu sira plurianuais;

• Mantein verbas orsamentu ne’ebé prevé ba FDCH iha 
final tinan fiskal ho objetivu atu garantia kontinuidade 
programa no projetu formasaun;

• Promóve transparênsia no responsabilidade liuhosi 
mekanismu no prosidimentu Relatóriu no prestasaun 
servisu sobre prosesu ezekusaun programa formasaun no 
projetu dezenvolvimentu kapital umanu.

1.4.Funsaun Jerál
 Sekretáriadu  FDCH iha funsaun Jerál, atu :
1.Koordena planu dezenvolvimentu rekursu umanu iha Timor-
Leste, implementasaun no ezekusaun orsamentu FDCH nian;

2.Avalia rezultadu atividades formasaun no bolsa-estudu;
3.Koordena ho parseiru hot-hotu ba kualidade.

1. KONA-BA FDCH (FUNDO DE DESENVOLVIMENTO 
DO CAPITAL HUMANO

Fundo de Desenvolvimento do Capital Humano (FDCH) 
hari’i liu husi Lei nu. 1/II, 14 Fevereiru 2011, ne’ebé 
aprova Orsamentu Jerál Estadu ba 2011, no hanesan Fundu 
Autonomu, bazeia ba artigu 2. numeru 4 Lei nu. 1/2022, 3  de 
Janeiru Orsamentu Jeral Estadu 2022. Kona-ba Orsamentu 
no Jestaun Finanseira.

1.1.Estabelesimentu 
 FDCH hari no aprovadu husi Parlamentu Nasionál 
liu husi Lei nu 1/II iha loron 14 Fevereiru, Artigu 9 kona 
ba OGE 2011 baseia ba Artigo 32 Lei no 13/2009, 21 
Outubro (LOGF) ne’ebé koalia kona-ba kriasaun Fundo de 
Desenvolvimento do Capital Humano (FDCH). 

1.2.Baze Legal 
 FDCH regulamenta liuhosi Dekretu-Lei (DL 
79/2022 de 9 de novembro,1a alteração DL 13/2020 de 15 
de abril ), Regulamento do Fundo de Desenvolvimento 
do Capital Humano no ne’ebe jestaun fundu nian kabe ba 
“Conselho de Administração” haktuir  linas jerais ba politika 
governamental  artigo 4.º. 

Conselho de Administração do FDCH (Konsellu 
Administrasaun FDCH) hetan apoiu husi Sekretariadu 
Tékniku ida, ne’ebé dezempeña servisu Espesiálizada 
atu halo koordenasaun téknika ho orgaun governu ne’ebé 
iha nesesidade atu dezenvolve programas no projetus ba 
dezenvolvimentu kapital umanu tuir área kompetensia ida-
idak nian.

PERFIL
FUNDO DE DESENVOLVIMENTO DO CAPITAL 

HUMANO (FDCH)

1.5.Estrutura 
 Bazeia ba artigu 5. Dekretu-Lei n.o 13/2020, 15 
Abril, Conselho de Administração do FDCH (CA-FDCH) 
kompostu husi Ministru Ensinu Superiór, Siénsia no Kultura 
(MESCC), Ministru Finansas, Ministru Justisa, Ministru 
Petróleu no Minerais no Sekretáriu Estadu Formasaun 
Profisionál no Empregu (SEFOPE).Ho nune’e, estrutura 
ba Conselho de Administração (CA-FDCH) iha ninian 
kompozisaun mak hanesan:

1. Ministru Planeamentu no Investimentu Estratejiku 
(MPIE) nudár Prezidente ba CA-FDCH
2.Ministru Ensinu Superior Siensia no Kultura (MESSK) 
Membru Permanente CA-FDCH
3. Ministru Finansas – Membru Permanente ba CA-FDCH;
4. Ministru Justisa– Membru Permanente ba CA-FDCH;
5. Ministru Petróleu no  Minerais – Membru Permanente ba 
CA-FDCH no
6. SEFOPE – Membru Permanente ba CA-FDCH

2.JESTAUN  BA FDCH

2.1. Konsellu Administrasaun FDCH: 

 Konsellu Administrasaun mak orgaun ne’ebé halo 
desizaun iha Sekretáriadu  FDCH. Papél konsellu nian mak 
atu fó konsellu ba polítika, aprovasaun no dirasaun kona-
ba dezenvolvimentu rekursu umanu iha Timor-Leste nomós 
programa FDCH no projetu sira iha Timor-Leste. Konsellu 
ne’e iha mós responsabilidade Jerál ba jestaun FDCH.   
Espesífikamente, Konsellu Administrasaun iha mandatu 
tuir artigu 6, Dekretu Lei mak hanesan: 
 
1. Aprova planu asaun anuál Fundu nian
2. Aprova proposta orsamentu anual Fundu nian
3. Aprova planu aprovizionamentu anual Fundu nian
4. Aprova relatóriu atividades anual Fundu nian
5. Aprova relatóriu kontas anual Fundu nian
6. Aprova relatóriu anual aprovizionamentu Fundu nian
7. Aprova programas, projetus no atividades seluk ne’ebé atu 
finansia husi Fundu, no mós estimativa ba kustu sira, bazeia 
ba prioridades ne’ebé estabelese husi Konsellu Ministrus.
8. Aprova opsaun sira ba finansionamentu kada programa 
no projetu ne’ebé atu finansia
9. Autoriza pagamentus no despezas tomak ne’ebé realiza 
husi Fundu CA-FDCH bele delga ba Diretór Ezekutivu 
kompeténsia sira ne’ebé prevista iha alínea g) to’o i) husi 
artigu 6.o Dekretu-Lei n.o 13/2020, 15 Abril, ne’ebé reflete 
iha parágrafu anteriór.

2.2. Enkontru Konsellu Administrasaun FDCH: 

 Regula iha artigu 7. Dekretu-Lei nu. 13/2020, 15 
Abril, Funsionamentu ba CA-FDCH nian, hanesan tuir mai 
ne’e:1. CA-FDCH reúne, ordinariamente, tinan ida dala ida, 
no bainhira konvoka husi Prezidente liuhosi ninia inisiativa 

rasik ka liuhosi rekerimentu maioria husi ninia membru 
sira.
2. Diretór Ezekutivu konvokadu hodi partisipa mós iha 
reuniaun sira CA-FDCH nian, maibé laiha direitu atu  vota
3. Bele mós konvoka entidade sira seluk hodi partisipa 
iha reuniaun sira CA-FDCH nian, maibé laiha direitu ba 
votu, no sempre konsidera katak sira nia partisipasaun ne’e 
relevante
4. CA-FDCH bele de’it delibera bainhira direitu votu mai 
husi metade husi ninia membru sira ne’ebé partisipa
5. CA-FDCH delibera liuhosi maioria simples husi ninia 
membru sira ne’ebé prezente, Prezidente maka iha votu 
kualidade
6. Karik falta, auzénsia ka impedimentus ruma husi 
Prezidente, Prezidente dezigna ninia substitutu entre 
restante membru sira CA-FDCH nian
7. Deliberasaun sira CA-FDCH nian fundamenta no hakerek 
iha ata, ne’ebé elabora husi Diretór Ezekutivu.
Entidade ne’ebé responsavel ba operasaun tomak iha Fundo 
ne’e mak Conselho de Administração
 
2.3. Estrutura Organika Sekretáriadu Tékniku FDCH 
nian.

 Artigu 12. Dekretu-Lei nu 13/2020, 15 Abril, prevé 
estrutura orgániku-funsionál Secretariado Técnico nian 
hanesan tuir mai ne’e:

a)Diresaun Nasionál ba Planu, Peskiza, Monitorizasaun no 
Fiskalizasaun;
b)Diresaun Nasionál ba Koordenasaun no Ezekusaun 
Programas no Projetus no Jestaun ba Sistema Informasaun;
c)Diresaun Nasionál ba Servisus Pagamentu;
d)Diresaun Nasionál ba Administrasaun, Finansas no 
Rekursus Umanus; no
e)Diresaun Nasionál ba Aprovizionamentu.
Diresaun Nasionál sira diriji husi Diretór Nasionál, tuir 
rejimi kargus diresaun no xefia administrasaun públika no 
imediatamente subordina ba Diretór Ezekutivu.

2.4. Papel Sekretáriu Tékniku FDCH nian
 Haktuir iha artigu 8.Dekretu-Lei nu 13/2020, 
15 Abril, ba ezersísiu kompeténsia CA-FDCH nian, CA-
FDCH hetan apoiu husi Secretariado Técnico do Fundo 
de Desenvolvimento do Capital Humano, dezignadu nudár 
Secretariado Técnico.

Secretariado Técnico nudár servisu apoiu ne’ebé integra iha 
estrutura orgánika Ministériu Planemaentu no Investimentu 
Estratejiku (MPIE).

Regula iha artigu 9. Dekretu-Lei hanesan, kompeténsia 
Secretariado Técnico nian maka hanesan tuir mai ne’e:

Presta apoiu tékniku no administrativu ba CA-FDCH
Koordena, akompaña no avalia teknikamente programa 
bolsa estudu hotu-hotu ne’ebé destinadu ba ema hirak ne’ebé 
laiha vínkulu ba Administrasaun Públika.

Administrasaun.
• Projetus sira ne’ebé submete ba Sekretáriadu 

minimu loron 10 antes enkontru tuirmai Konsellu 
Administrasaun nian.

Artigu 9º - Dokumentu sira ne’ebé akompaña projetus:

Projetu sira ne’ebé atu submete ba Sekretáriadu 
Tékniku ba Dezenvolvimentu Kapital Umanu ka ne’ebé 
dezenvolve hela, tenki akompaña ho dokumentasaun 
téknika sira liuliu hanesan informasaun tuirmai ne’e: 

• Objetivu estratéjiku ba projetu;
• Parte ne’ebé envolve;
• Benefisiariu diretu;
• Fatin projetu;
• Durasaun;
• Kustu;
• Relevansia projetu;
• Espesifikasaun importante liu ba projetu;
• Nesesidade implementasaun;
• Impaktu ka efeitu husi projetu;
• Adekuasaun ba Programa Governu no kuadru legal 

atual.
Aprovadu iha aneksu diploma, ne’ebé sai hanesan parte 
integral ne’e maka pakote formulariu sira no sumariu 
ba deskrisaun projetu sira,  inklui mós iha dokumentu 
tékniku hodi submete ba Konsellu Administrasaun. 

Artigu 10º - Elaborasaun no apresiasaun preliminariu ba 
projetu:

Kompetensia Sekretáriadu Tékniku ba 
Dezenvolvimentu  Kapital Umanu ba apresiasaun 
preliminariu kona-ba projetu sira maka submete ona, 
ne’ebé depende ba ninia kazu:

• Determina hodi haruka fila-fali ba Ministeriu 
proponente, karik seidauk kumpri rekezitu sira no 
formalidade sira maka prevista iha diploma ne’e no 
seidauk haree forma ou dokumentu adekuadu ne’ebé 
hato’o; 

• Hato’o ba Prezidente Konsellu Administrasaun ita 
nia ajenda.

Kompeténsia Sekretáriadu Tékniku ba Dezenvolvimentu 
Kapital Umanu mós kona-ba dezeña projetu sira 
ne’ebé difinidu iha Konsellu Administrasaun, nomós 
preparasaun ba proposta projetu sira ne’ebé konsidera 
relevante.

Sirkulasaun entre membru sira iha Konsellu 
Administrasaun ba projetu ne’ebé mak atu avalia, akontese 
loron 3 molok enkontru Konsellu Administrasaun nian.

3.2.Mandatu Diretor Ezekutivu FDCH

Mandatu no papel Diretor Ezekutivu  FDCH nian, 

Artikula ho Komisaun Funsaun Públika (CFP) no ho Institutu 
Nasionál Administrasaun Públika (INAP), finansiamentu 
no implementasaun ba programas no projetus formasaun 
funsionárius públikus, no mós akompaña no monitoriza 
programa no projetu sira
Asesora teknikamente CA-FDCH iha avaliasaun ba relevánsia 
projetu sira ne’ebé atu dezenvolve, no mós kona-ba nesesidade 
sira kona-ba ninia implementasaun
Koordena no apresia preliminarmente projetu sira ne’ebé 
propostu ba Fundu no submete ba apresiasaun CA-FDCH nian
Elabora programa no projetu sira ne’ebé aprovadu husi CA-
FDCH
Dezenvolve mekanismu nesesáriu sira ba definisaun projetu 
sira kona-ba bolsas estudu no formasaun téknika iha rai-laran 
no iha estranjeiru
Promove elaborasaun ka revizaun ba lejislasaun aplikável iha 
matéria bolsas estudu nian
Koordena prosedimentu sira ba abertura konkursu, selesaun 
pur méritu, atribuisaun bolsas, no mós prosedimentu seluk 
ne’ebé prevista iha lejislasaun sira ne’ebé aplikável iha matéria 
bolsas estudu.
Promove elaborasaun ka revizaun ba lejislasaun ne’ebé 
aplikável ba bolseiru sira, ho objetivu atu inkorpora mekanismu 
sira ba akompañamentu no forma sira ba avaliasaun ba sira nia 
atividades.
Presta ka fó apoiu ba CA-FDCH iha opsaun sira ba finansiamentu 
investimentu públiku iha formasaun no dezenvolvimentu 
rekursus umanus nasionais
Dezenvolve prosedimentu sira ne’ebé garante seguransa iha 
negosiasaun no asinatura akordus, programas no projetus 
plurianuais
Elabora relatóriu sira prestasaun kontas kona-ba ezekusaun 
programas no projetus Fundu nian
Mantém arkivu ida ba atas reuniaun CA-FDCH nian
Hala’o tarefa sira seluk ne’ebé determina husi lei, regulamentu 
ka determinasaun husi superiór.
Estabelese iha artigu 10.o Dekretu-Lei hanesan, Secretariado 
Técnico diriji husi Diretór Ezekutivu FDCH, nomeadu liu husi 
rejimi komisaun servisu, tuir Lei, ho durasaun mandatu tinan 
4, renovável dala ida deit ho períudu ne’ebé hanesan.

3. PROSESU  NO MANDATU

3.1. Prosesu Submisaun Projetu iha FDCH

Iha artigu 8º  husi Diploma Ministerial nu 09/2011,  ko’alia 
kona-ba prosesu submete dokumentu projetu sira ba FDCH, 
hanesan tuir mai ne’e:

• Kompeténsia Ministériu sira no orgaun Governu nian 
sira seluk hodi submete projetu sira ba Sekretáriadu 
Tékniku hodi bele hetan konsiderasaun husi Konsellu 
Administrasaun;

• Sekretáriadu Tékniku maka responsavel hodi koordena ba 
halibur projetu sira ne’ebé propoin husi orgaun Governu 
nian, hodi bele submete ba hetan apresiasaun husi Konsellu 
Administrasaun, nune’e mós kona-ba implementasaun 
programa foun no projetu sira ne’e aprovadu husi Konsellu 

www.fdch.gov.tl36  Boletín  Semestral FDCH Vol. XXXIII- Jullu-Dezembru  2023



hakerek iha Artigo 10º iha Dekretu lei nu 13/2020, 15 de 
Abril 2020, kona-ba kompetênsia atu jere no tau matan ST-
FDCH iha ninia funsionamentu lor-loron.

Aleinde ida-ne’e, Diretor Ezekutivu Fundu nian hetan mós 
mandatu no póder husi Konsellu Administrasaun liuhosi 
DESPAXU n.º 1 /CA - FDCH/II/16, DELEGASAUN 
KOMPETENSIA atu bele iha responsavel masimu reprezenta 
Konsellu atu:

• Dirije no orienta jestaun diária ba FDCH, liuliu despaxu 
ba arkivu no korrespondénsia ne’ebé tama, no asinatura 
ba karta ofisial sira mak haruka ba orgaun no servisu sira 
tutela ba FDCH ka entidade nasionais públiku no privadu;

• Jestaun no administrasaun ba rekursu patrimoniu ne’ebé 
mak atribui ba FDCH, tuir lei ne’ebé vigóra;

• Jestaun no administrasaun rekursu umanu ne’ebé mak 
atribui ba FDCH; 

• Hala’o prosidementu sira tuir lei aprovizionamentu, 
liuliu loke no adjudikasaun, nomós asina kada kontratu 
prestasaun servisu relasiona ho apoiu tékniku husi 
FDCH, to’o montante masimu ne’ebé permite tuir lei ba 
Ministru ida; 

• Hala’o prosedimentu sira tuir lei aprovizionamentu, 
liuliu loke no adjudikasaun, nomós asina kada kontratu, 
relasiona ho fornesimentu sasan, prestasaun servisu ka 
ezekusaun ba obra FDCH nian, to’o montante masimu 
ne’ebé permite tuir lei ba Ministru ida; 

• Autoriza despeza/gastus ba orsamentu FDCH nian, 
hanesan responsavel masimu ba servisu, bele nomea 
responsavel balun hodi autoriza asinatura ofisial 
ba Formulariu Kompromisiu ba Pagamentu (FCP/
CPV), Orden ba Sosa (OC/PO), Pedidu no Orden ba 
Pagamentu (POP/PRT), nomós responsavel ba iha área 
administrasaun, área finansa, área lojistika, nomós 
ofisiais sertifikasaun no autorizasaun iha Fundu, kuandu 
nesesariu;

• Aprova pedidu sira adiantamente no presiza hari’i 
prestasaun serbisu, nune’e mós verifika kada relatóriu;

• h)Aprova viajen asesor sira nian ou funsionáariu sira iha 
FDCH; 

• Valida Planu Anual, Planu Aprovizionamentu no Planu 
Ezekusaun Orsamental; 

• Valida Relatóriu progresu orsamentu no Relatóriu Anual 
Preliminariu. 

3.3.Rekursu Finanseira FDCH nian

Fonte orsamentu FDCH nian mai husi dotasaun sira estadu 
ninian nebé hakerek iha livru orsamentu númeru 6 (Livru 
nu 6) hodi deskreve programa prinsipal ba dezenvolvimentu 
rekursus umanus nian iha Timor-Leste, liu-liu fahe ba 
programas ha’at (4), ma’ak hanesan:

3.3.1.Programa Formasaun Profissional 

Maioria orsamentu ba programa ne’e, sei finansia ba atividades 
formasaun profissional iha Centro de Formasaun ne’ebé 
SEPFOPE (Secretária do Estadu da Politíca de Formação 

Profissional e Emprego) halo konta ka tau-matan ba, inklui 
mós programa Liñas Ministeriais (LM) sira seluk ne’ebé 
konsentra ba formasaun funsionárius ka empregadu sira 
ne’ebé hasa’e kualifikasaun bada’en ka skills iha área enjiñeria 
no sira seluk tan tuir padraun iha QQTL (Quadramento 
Qualificação de Timor-Leste) ka iha lian inglês maak NQF 
(National Qualifications’ Framework – NQF) ne’ebé sertifika 
husi INDMO (Instituto Nacional de Dezenvolvimento de 
Mão de Obra) – SEPFOPE  ba nível formasaun profissional 
no’mós husi ANAAA (Agência Nacional de Avaliação e 
Acreditação Académica) – Ministério da Educação (MdE) 
nian, nuudar ezemplu: Padraun ba Sertifikadu 1 – IV 
hetan akreditasaun iha INDMO-SEPFOPE no padraun 
ba Sertifikadu V-IX (Diploma 1 – Doutoramentu) hetan 
akreditasaun husi ANAAA-MdF.

Programa ne’e iha ninian objetivu atu finansia Liñas 
Ministeriais (LM) sira nian funsionáriu hodi prepara no 
hasa’e kompetênsias abilidade timoroan sira nian, liu-liu 
ba jovens feto no mane bazeia ba ejijensia ba nesessidades 
industria ka merkadu traballu nian ka abilidades ne’ebé  ho 
natureza ka karater níveis sertifikasaun. 

3.3.2.Programa Formasaun Téknika 

Programa ne’e fó apoiu tomak ba dezenvolvimentu 
kapasidade funsionáriu Estadu nian ka ajentes iha Estadu 
tomak ba área oin-oin, haktuir planu no prioridade governu  
nian ba setór hotu-hotu ho objetivu atu aumenta matenek no 
dezenvolve nomós mellora di’ak liu tan prestasaun servisu 
ajentes ka mákina estadu hodi serbi di’ak liu tan iha sira-nia 
servisu fatin.

Formasaun ba iha futuru sei depende ba rekezitu ka regras no 
leis Regime de Carreira husi Commissão da Função Pública 
(CFP) hodi nune’e bele assegura liu tan politíka estadu nian 
hodi hare ba kompetênsias no pozisaun funsionáriu idak-
idak ida dezenvolvimentu estadu ne’e.

Nível no área ba formasaun sei adapta tuir regras da 
função pública, inklui mós prioridade estadu nian ne’ebé 
sei foti referénsia husi “Estudo Mapeamento Nacional ba 
Prioridadades Recursos Humanos ba iha Setor Públiku no 
Privadu” ne’ebé hala’o husi Secretariado do FDCH ina tinan 
2016 nian rohan (fim de 2016) ho orientasaun CA-FDCH 
nian nomós aprova iha Conselho de Ministro (CdM) iha 
loron 23 de Agosto 2016, hodi responde mós ba objetivu 
PEDN (Planu Estratégico do Dezenvolvimento Nacional) 
2011-2030.

3.3.3.Programa Bolsas Estudus-BdE 

Programa ne’e ninian foku no objetivu maka atu finansia 
Timor-oan feto no mane hodi hetan oportunidade atu 
kontinua ba estudu nível ensinu superior hahu husi nível 
Diploma 1 to’o nível Doutoramentu haktuir Quadramento 
Qualificação Nacional de Timor-Leste – QQNTL (National 
Qualifications’ Framework – NQF) ba iha Universidades ka 
Institutu Superior sira tantu iha rai-laran no rai-liur. Áreas 
estudu sei haktuir prioridades  governu  no nesesidade 

nasaun ninian. 
Oportunidade ba Bolsa de Estudo sei aplika ba funsionáriu 
estadu nian nomós públiku timoroan feto no mane hahu husi 
tinan 17 to’o tinan 50 depende ba níveil eskolar. 

Prosesu Bolsa de Estudo sei liuhosi konkursu formál ne’ebé 
Ministériu ka Instituisaun Estadu RDTL ida mak tenke 
organiza ho aprovasaun husi CA-FDCH ne’ebé sei determina 
no aprova proposta mai husi LM ne’ebé mak organiza 
programa ne’e.
 Apoiu finanseiru husi FDCH ba programa ne’e, bele 
liuhosi meius rua (2):

3.3.3.1. Programa Bolsa Estudu Kompleta 
(Full Scholarship);

 Programa ne’e sei hetan apoiu másimu husi FDCH 
hodi selu ka kobre ba kustu Propinas Eskola, Kustu ba Vida 
moris nian (Custo de vida), Seguru/ Tratamentu ba Saúde 
nian no Transporte ka Bilhete de Viagem ba iha rai-liur (Ba 
& Fila – dala ida deit) wainhira remata estudu, kustu material 
didaktiku no kustu balun tan hanesan peskiza ba finalista 
nian.
 
Importante ka obrigasaun atu estabelese akordu memorandum 
entre Instituisaun iha Estadu RDTL ho instituisaun ensinu 
superior sira iha rai-laran ka ba iha rai-liur. Partikularmente 
ba iha rai-liur, instituisaun ne’ebé  organiza programa bolsa 
de estudu tenke koordena mós  ho MNEC (Ministério dos 
Negocios Estrangeiros e Cooperação) atu servisu besik ho 
Embaixadas RDTL iha nasaun hospedeiru inklui mós ho 
Consulados RDTL nian.

 Atu FDCH bele aprova no ezekuta pagamentu ba 
programa ne’e, presizamente tenke iha dokumentu sira 
hanesan: MoU (Memorandum of Understanding), MoA 
(Memorandum of Agreement) ka Technical Agreement ba 
implementasaun programa ne’e entre instituisaun sira.

 Parte seluk, tenke iha mós akordu kontratu entre 
instituisaun nebé  organiza ho bolseiru sira hodi ko’alia kona 
ba “Deveres ka Obrigasaun, Responsabilidade, Sansoens” 
husi parte hotu-hotu atu nune’e bele garante programa ne’e 
ninian sussesu. 

3.3.3.2. Bolsa de Estudo Parcial 
(BEP) liuhosi Subsidío Individuais (SI);

Aparte husi programa bolsa de estudo iha FDCH ne’ebé  liu 
husi prosesu konkursu formál organizadu husi LM ka FDCH 
rasik, haktuir matadalan ba formasaun no bolsa de estudo 
FDCH nian, iha mós verba ka orsamentu balun alokadu atu 
fo subsidío orsamentu balun ne’ebé  sei fornese  ba Timor-
oan sira ne’ebé  estuda hela iha nível ensino superior, tantu 
iha rai-laran ka ba iha instutuisaun sira rai-liur nian.

Objetivu husi apoiu ne’e ma’ak hanesan tulun ida 
komplementar (subsidío complementar) ka hanesan ajudu 
ka apoio finanseiru balun hodi  fo ba estudantes Timor-oan- 

ida husi nível Diploma-1 to’o fali nível de estudo Doutoramento, 
ne’ebé  iha valor ka notas eskolar di’ak durante prekursu 
akadémiku nian.

Apoio subsidiu ne’e sei fo dala ida deit ba estudante ida dala ida 
wainhira hetan rekomendasaun husi Comité Avaliasaun Proposta 
Subsídios (CAPS) hodi elabora no hato’o parecer ba CA-FDCH 
haktuir Artigu 11 ponto 3 iha Diploma Ministerial nu. 11/2011, 
13 de Abril. Kompozisaun ba CAPS husi Diretor Executivo do 
FDCH ne’ebé  prezide, membros ma’ak Diretor Nasional sira iha 
ST-FDCH. 

 Kritérius jerais atu avalia ba propostas subsidíus 
individuais no subsidíus finalistas, ma’ak hanesan tuir mai 
ne’e:

Proposta subsidíus tenki dirije ba CA-FDCH ka Prezidente CA-
FDCH hodi esplika nesesidade estudu no difikuldade finanseira 
ne’ebé  estudante ida hasoru. Maibe bele mós dirije diretamente ba 
Diretor Ezekutivu  FDCH wainhira iha delegasaun kompetênsias 
husi CA-FDCH ka Prezidente do CA-FDCH ka Ministru tutelado;

Dokumentus ne’ebé  presiza atu anexa mak:
a) Karta Pedidu ka rekerimentu dirije ba Prezidente CA-FDCH 
ka Diretor  Executivo FDCH nian wainhira hetan delegasaun;

b) Detalles tabela orsamentu ne’ebé  kobre de’it ba (la’os selu 
ba item tomak):  Propinas (dala ida de’it), Materiais Didáktika, 
Kustu Pratika ka Peskiza Finalista no Teze;

• Karta komprovativu (Surat Pernyataan) sei ativu iha escola 
ka hanesan estudante finalista;

• Notas ka valor eskola nian ka transcript husi hahu eskola to’o 
final (pelo menos notas semestre ida nian);

• Kopía Kartaun Estudantes (ID Card/ Kartu Mahasiswa);
• Kopía Kartaun Billete Identidade (iha proposta iha rai-laran) 

ka Kopía Passaporte ba iha estudante iha rai-liur;
• Kopía Konta Bankária ho número Swift Code/ IBAN no 

assina iha leten. 
• Notas ka valores nebé  hatama tenke atinji, pelu-menus:
• Valor notas em total 13 ba iha países/ nasaun CPLP;
• GPA ka total media ho 2,75 ba iha nasaun Inglêses;
• IPK ka total media pelu menus 3 ba Universidades Privadus 

no IPK  2,75 ba Universidades Públicos iha Indonésia.
• Ba estudante ida so bele hetan apoiu subsidíu dala ida de’it. 

Ho razaun tanba FDCH tenke garante katak orsamentu sei 
disponível ba Timor-Oan hotu-hotu ne’ebé  mós iha direito 
hanesan.

Maibé se wainhira hetan rekomendasaun no aprovasaun 
direitamente husi CA-FDCH ka Prezidente do CA-FDCH, 
pedidu ne’e sei prosessa iha Secretariado FDCH ho rekizitus 
pagamentus ne’ebé iha, inkluindu halo kontratu ba bolsa parsiál 
nian, haktuir iha Diploma Ministerial no 09/2011, 13 de Abril, 
iha Ponto 3º, Artigu 11, ne’ebé ko’alia: 
“No caso de pedidos  individuais de apoio por cidadãos 
Timorenses, compete ao Secretariado a coordenação da 
selecção por mérito e submissão dos mesmós ao Conselho de 
Administração.”



Programa ne’e, bele mós aplika, wainhira iha parceria entre 
estadu RDTL ho Instituisaun ruma nebé fornese Bolsas 
metade ka Inan-Aman sira ne’ebe selu rasik sira nian oan, 
tantu atu kobre Propinas ka Kustu de Vida ka orsamentu 
ruma ne’ebé hetan konkordansia atu fahe ka partilha recurso 
entre Instituisaun 2 husi Estadu RDTL ho parceiro ruma 
interna ka externa (rai-liur).

3.3.4.Boa Governasaun no Jestaun Institusional

Programa ne’e abranje ba apoiu Estájiu Profisionál, Peskiza ho 
Fiskalizasaun ne’ebe ho ninia benefisiariu hahu husi 2011 to’o 
ohin loron  11,907 husi númeru ne’e Feto 4,150  no Mane 7,757.   
Programa ne’e hanesan mós programa sira seluk, aprezenta 
proposta no hetan aprovasaun husi CA-FDCH. 

Bazeia ba Livru do Orsamentu nu 6, hahu kedas husi tinan fiscal 
2011, wainhira fundo ne’e hari’i, tinan-tinan Secretariado do 
FDCH elabora proposta konaba planu programas tomak nebe 
mai husi Linhas Ministeriais (LM) acreditadas ba fundo ne’e, 
no apresenta ba CA-FDCH hodi hetan aprovasaun ba planu 
hirak ne’e, hafoin enkamina ba Direção Geral das Finanças 
do Estadu iha Ministério das Finanças hodi halo súmario no 
ajusta iha Livro no 6. 

Hafoin, sumário ne’ebé  MdF kompila sei aprezenta ba iha 
Commissão de Revisão do Orçamento  (CRO) prezidida husi 
Primeiro Ministro da RDTL nudar Presidente do CRO. 

Depois hetan tiha aprovasaun husi CROP, proposta orsamentu 
ne’e sei lori fali ba iha Conselho de Ministros (CdM) hodi
deskute final no lori ba iha Parlamento Nacional atu hetan 
mós aprovasaun, antes atu lori ba iha Presidente da Repúblika 
atu promulga.
3.4.Relasaun Parseria entre Secretariado FDCH, Liñas 

Ministeriais no Parceiro  sira Seluk.

Programas ne’ebé finansiadu husi FDCH, maioria finansia 
planus no programas prioridades ba dezenvolvimentu rekursos 
individus iha orgaun estadu tomak iha RDTL, inkuindu LM, 
Orgaun Autonomas , Centro Formasaun, membrus CCI 
(Câmara do Comercio e Industria) no Públiku Timor-Oan 
tomak nebé assessu orsamentu liu husi instituisaun do estadu 
ida.

Setor privadu ka públiku Timor-Oan seidauk permite atu iha 
ligasaun direta mai Secretariado FDCH atu iha verba rasik ka 
assessu rasik ba orsamentu no hakerek iha livru no 6.  

Tanba ne’e, relasaun entre FDCH liu husi Secretariado FDCH 
nian ho orgaun estadu no governu sira mak sei halo parseria 
atu nune’e bele involve individu ka instiuisaun nebé deit hodi 
bele hola parte liu husi kontratu de parseria ruma hodi hetan 
apoiu orsamentu bazeia ba programa no prioridade sira mai 
husi LMs no aprova dahuluk iha CA-FDCH.
   ***

